СТЕНОГРАФСКИ БЕЛЕШКИ
од Првото продолжение на Шеесет и 

третата седница  на Собранието на 

Република Македонија, одржана 

на 17 август 2007 година

Седницата се одржа во Собранието на Република Македонија, сала 1, со почеток во 11,10 часот. 

Седницата ја отвори и на неа претседаваше господинот Љубиша Георгиевски, претседател на Собранието на Република Македонија. 

Љубиша Георгиевски:  Ги молам пратениците кои се уште не се влезени во салата да влезат во салата, затоа што наскоро започнуваме со продолжението на седницата. 

Продолжуваме со работа по 63-тата седница на Собранието на Република Македонија. 

Пратениците: Јани Макрадули, Мери Младеновска - Ѓорѓиевска, Борис Конарко, Марјанчо Николов, Роза Топузова Каревска, Слободан Најдовски, Есад Рахиќ, Елмазе Селмани, Али Ахмети, Фазли Велиу, Теута Арифи, Агрон Буџаку, Блерим Беџети, Марјан Додовски, Данаил Дончев, Валентина Божиновска, Љубчо Георгиевски, Шабан Селиу, Тито Петковски и Ѓорѓи Оровчанец,  ме известија дека се спречени да присуствуваат на седницата.

Повелете господине Бучковски, имате зборт процедурално. 

Владо Бучковски: Благодарам претседателе. 

Вчера вечер или рано утрово после 24,00 часот, јас дадов еден предлог за кој потпретседателот на Парламентот не се проинесе. Сакам да го повторам во интерес на попродуктивна работа на Парламентот. 

До моментот дека ја затвориме расправата давам предлог да се обратите затоа што вие комуницирате со истражниот судија Катица  Јовановска и да пороверите до каде е постапката, затоа што вашата комуникација до сега се водела на два наврата. На нејзиното барање од 1август  кое стигнало овде во 16,00 часот, сте одговориле веднаш со допис кој беше  процсуиран преку работата на Мандатно-имунитетната комисија. Потоа, вие  на 7 август имате до неа испратено ново барање,за кое јас вчер спорев дали е оправдано или не е оправдано, а го имате добиено одговорот на 10-ти.  Се чудам сега, има многу некои...

Љубиша Георгиевски: Не, не, одговорот е добиен на 13-ти.

Бладо Бучковски: Не, на 10-ти  е подготвен, тоа сакав да  ви кажам. Зошто дошол на 13-ти, е прашање.

Бидејки истражната постапка е итна постапка и работите би требало по правило да завршат брзо, од 10-ти до 17-ти има многу околности што може да дадат нова светлина на сето ова. 

Затоа предлагам да напишете ново писмо за да видиме дали во меѓувреме има ново барање. Барањето за мерка притвор не го дава истражниот судија.

Дали, освен барањето што го имаше на 31 јули 2007 година, Јавното обвинителство на Република Македонија, Одделение за гонење на сторители на кривични дела од областа на организираниот криминал и по кое постапуваше најпрво истражниот судија, па потоа Кривичниот совет, дали од 10 до 17 имаа ново барање и врз основа на тоа очекувам денеска да ја затвориме расправата, да можат пратеницит да гласаат за потврдување или укинување на одлуката, што ние велите  дека ја нема. Инсистираа вчера колегите дека имаат, па затоа дадовме и еден друг предлог, без ваша согласност, што веројатно и тоа не е можно да се направи, да ги видевме последните половина час овде на овој видео бим или на некој од екраните, седницата, за да нема меѓу нас непотребни обвинувања и такви различни толкувања. 

Тоа беа двете барања што неуспеавме да добиеме одговор, затоа што во меѓувреме, со ваше разбирање по интервенција на пратеничката група на СДСМ вие сепак го одложивте текот на седницата. Наместо да биде од 1 натаму, да биде во 11,00 часот.

Љубиша Георгиевски: Сигурно, затоа што оценив дека треба продукивно да се работи со релативно одморни сили. Ќе почнам да ви одговарам од назад. 

Како што помнам, што се однесува до Видео бимот, мислам дека тој спаѓа еминентно во втората точка од дневниот ред. Дека таму, во втората точка треба да најдеме технички модуси за да ја направиме проекцијата. Во втората.

(дофрлање од место)

Не, не, технички  можности нема, меѓутоа може да се обезбедат. Ќе ги обезбедиме, Боже Господе. Но, тоа е се во рамките на втората точка, што исто така ќе трае итн. 

Во рамките на првата точка, тоа сепак не спаѓа еминентно. Инаку, јас ќе ви кажам многу спокојно, вака утрински спокојно дека јас минуциозно ја водев работата. Не е за џабе одбрано 16-ти. Не е за џабе. Тоа е најраната дата на инсистирањето на Макрадули. Макрадули инсистираше на итноста. Јас го разбирам, и тоа е легитимно. Немојте да читате тука замерка. Тоа беше најраната дата во која јас немам обврски. Затоа што јас ги предупредив пратениците писмено, на два пати дека се на одмор од тој и тој датум, ги предупредив кога навистина не сонувавме за случајот Бучковски. Немаше такво нешто. 

На 10 јули, знаете и самиот добив, кога, значи и бидејќи немав јас планирано седница за време на одмор, глупаво е од една страна да ве известувам два пати писмено дека имате одмор, а од друга страна да ви планирам седница, во таа насока тука беа тие 15 дена што го исполнуваа условот за член 51. Јас, уште тогаш му кажав на Макрадули дека најраниот термин што дозволува, а самиот да не си паднам во контрадикција, е 16-ти. Затоа беше 16-ти. 

Само еден момент. Во меѓувреме, како се развиваше работата, даде Господ да биде, Судот одлучи да се браните од слобода, одлична работа, дојде во прашање, пред мене дојде во прашање материјалноста на еден  таков дневен ред, како што го закажав за 16-ти. Зошто? Ако отпадна, ако случајно истрагата е сопрена или отпаднале сите причини на судиката, за барањето за притвор, јас едноставно би дошол овде и би го кажал нејзиниот одговор и би предложил да не водиме седница затоа што нема материјал. По што ќе одлучуваме. Нема потреба. Судот бараше, сега не бара. 

Меѓутоа, дојде друг одговор. Како што знаете, одговорот е таков да истрагата уште не е сопрена, барем на 13-ти тоа кога го добив и дека судиката не отстапува од своето барање, што повторно ја реактуелизира седницата со дневен ред - Одлука. 

Сега, понатаму, јас можам повторно да се обратам, мене ми изгледа, ако пак се обратам, како веќе вршење пресија. Веќе вршење пресија врз судските органи. Не мора да значи, меѓутоа може и така да се протолкува во медиумите, во други политички консталации. 

Затоа јас предлагам ние да ја завршиме работата. Вие, професоре, многу добро знаете дека ние сега ова што одлучуваме, одлучуваме по нихјил опстат. Ние не одлучуваме, не дај Боже, за нечиј притвор, не одлучуваме не дај Боже за нечија судбина. Многу од тоа би се пазел. Одлучуваме за чиста процедурална формалност за еден нихил опастат што судот го бара од нас. За тоа одлучуваме. А како ќе одлучиме. Како кој ќе гласа, во тоа воопшто не сакам да се впуштам. 

Еве, тоа е мојот одговор. 

Повелете, за ја расчистиме работата и да можеме да работиме материјално после. 

Владо Бучковски:  И јас сум за тоа, за легалистичкиот пристап. 

Најпрво и вчера ви укажав претседателе, дека на два пати сте доведени во заблуда. 

Прво, околу закажувањето на седницата на 16-ти. Според начинот на кој се смеаат роковите, за да бидете вие во рамките на членот 51, тука треба да биде одговорност, вие ќе си ја барате кој лошо ви ги израчуна и пресмета роковите. Значи, 2-ри, 3-ти, 4-ти, 5-ти, 6-ти, 7-ми, 8-ми, 9-ти, 10-ти, 11-ти, 12-ти, 13-ти, 14-ри, 15-ти, тоа се 14 работни дена. 

Љубиша Георгиевски: Јас рачунав од 1-ви, 2-ри, 3-ти, итн., 

Владо Бучковски: Така не се пресметува. 

(Дофрлање од место) 

Љубиша Георгиевски:  Така де, ако броиме денови, е друга работа. 

Владо Бучковски: За рокови, секогаш кога има рокови, жал ми е, тоа што не го знаевте.. . 

Љубиша Георгиевски: Навистина, најбеноволентно ви изјавив, вие можете да го протестирате тоа. . . 

Владо Бучковски:  Не, не, го протестиравме вчера, но не бевте вака како сега подготвен за дебата. 

Вториот елемент, значи нема, второ, некој лошо ве советувал. Никаде не постои обврска, откако сте постапиле, вие велите по  Барањето, сте ја свикале мандатно-имунитетната Комисија, веќе независно од тоа, вие како што велите, самите запаѓате во контрадикторност, сте ја закажале седницата, немало потреба, сега велите ако сега напишете писмо и побарате објаснување - притисок, јас тврдам дека главната заблуда што некој ја создал кај вас е што ве натерал на 7-ми да напишете писмо. Тоа отвора простор за барање за бланко одземање имунитет, што создава простор за понатамошен притисок. 

Еве, да речеме хипотетична ситуација. Колешката Јакимовска поднесе кривична пријава и бара ексофицио, по службена должност да реагира јавниот обвинител. 

(Реакција од место) 

Љубиша Георгиевски: Нека заврши. . . 

Владо Бучковски: Трајко, мислам дека е добро некои работи да се повторат. Ние велиме репетицио ест матер студиорум, посебно за колегата е тоа многу битно. 

Љубиша Георгиевски: Да го завршиме ова. 

Владо Бучковски: Разговарав јас со вас, и побарав збор. Ако треба Трако Велјановски да биде оној кој ќе ја води седницата јас ќе ја напуштам. Никој пат не би бил во Парламентот. . 

Љубиша Георгиевски: Не не, само кога веќе броиме денови, да броиме и минути. Веќе говориме 5 минути.  Веќе по втор пат добивте збор процедурално и веќе 10 минути процедурално, ако броиме така. 

Владо Бучковски:  Еве, имам уште 28 секунди. 

Љубиша Георгиевски: Завршете со сите свои. . Владо Бучковски:  Добро. Нема потреба да биде нервозен Вељановски. Вчера го истерпевме, вие не бевте тука, што правеше да го водите од 20,00 до 23,00 часот, тоа е неверојатно. 

Љубиша Георгиевски: Госпогидне Бучковски, завршете со својата процедурална интервенција што трае веќе три пати по три минути. 

Владо Бучковски:  Јас и понатаму инсистирав, затоа што сметав дека штом сте ја почнале комуникацијата, затоа што комуникацијата ви е прекината на 10 август, а денеска сме 17-ти август. Вие немате најнова информација пред пратениците и можеби свесно ќе ги доведете во заблуда. Благодарам.

Љубиша Георгиевски: Јас тврдам овде одговарам со целата своја сериозност, морално и материјално, дека немам никакви свесни мисли околу тоа да манипулирам со било кого. Факт е дека мојата комуникација завршува на 13-ти кога го добив писмото, што е архивирано на 13-ти. Ве молам, сега да преминеме на материјална расправа, како што впрочем се договоривме вчера на полноќ, во 01,00 часот. 

(Пратениците бараат збор процедурално) 

Добро, ако пак тераме процедурално до 16,00 нема да останува на муабетот. 

Но, повелете, јас морам да ви да дам збор процедурално. 

Оливер Спасовски:  Благодарам почитуван претседателе. 

Оваа моја инервенција е процедурална, заради тоа што вчера побарав да го добијам стенограмот од почетокот на вашето излагање, каде што вие уапативте процедурално, сосема на место, забелешка во која што укажавте на сите пратеници во водењето на дискусијата да се воздржуваме од квалификации и оценки, со кои пратеникот, а со тоа и Собранието, ќе му се наруши уставната положба. Исто така, ќе доведе Собранието да навреди или навлезе во независноста и самостојноста на судската власт, и да се навредуваат и нарушуваат личностите и дигнитетот на функцијата пратеник. 

Сега, барам од вас и од претседавачите кои се претседаваат, заради тоа што најголем дел од овие забелешки што ќе ги искажам се случија во времето кога вие не претседававте со седниата, да се почитува и членот 56 и 58 од Деловникот, каде што директно се утврдува процедурата во однос на почитување на ова што и самите го искажавте, заради тоа што вчера, во дискусиите беа употребени квалификации за одредени пратеници и директно беа искажани нарушувања на самостојноста или притисок врз судството. Ќе набројам само неколку реченици со кои што ова ќе го поткрепам и би сакал навистина денеска да не го претвориме Собранието во судсница. 

Љубиша Георгиевски: Јас следев седницата, не мора да повторувате. 

Оливер Спасовски:  Значи, не е добро да употребиме збор терориста за одреден пратеник. Не е добро дека за ова се разговара со ситни криминалци или дека со вршење на притисок е сменета судската одлука на судиката. Тоа е директно мешање во судската власт. 

Во тој аспект апелирам да овие два членови од Деловникот ги почитуваме и навистина да биде во духот на онаа ваша процедурална забелешка што на почетокот на седнидата ја имате. 

Љубиша Георгиевски: Срдечно се придружувам на вашиот предлог да ги почитуваме тие членови од Деловникот. Но, не само тие, туку сите. Така е ред. И, ако ве задоволува тоа, сега нарачав делот од сценариото што го прочитав, што барате, ако сакате, ако тоа ве задоволува, уште еднаш ќе ви го прочитам и ќе ви го врачам. 

Оливер Спасовски:  Го имам. 

Љубиша Георгиевски: Го имате, е така. Бидејќи барате стенографски белешки. 

Оливер Спасовски: Го добив. 

Љубиша Георгиевски: Уште еднаш сакам да потврдам и апелирам до сите вас дискусијата да остане во рамките на нашиот парламентарен дигнитет и сето она што го реков го повторувам во таа смисла. 

Но, исто така, сега апелирам да не се кршат некои деловнички одредби. Најчесто кршен деловник во ова Собрание, од кога знам, не сега, последните 17 години, тоа е наша национална особина да говориме без да сочекаме да ни се даде збор. И тогаш страстите се ескалирани, и кога ќе ескалираат страстите, сите знаеме, сите сме такви, сите сме запалителни, тука и јас се вклучувам, темпераментни луѓе и после оди до претерување. 

Јас лично не се сеќавам некого директно да навредам, меѓутоа ние сме такви луѓе. Затоа сите ве молам, да апелираме, да се сконцентрираме на материјалната расправа да си ги тераме нашите зборови, да го истераме овој листинг да го имаме на дисплејот и да завршиме барем денеска мислам дека можеме. 

Синојка, на координација дека можеме и цела седница денеска. Камо да ја завршиме и цела, двете точки. Моето мислење е дека барем првата можеме да ја завршиме до 14,00 часот - 15,00 часот, а вториот дел да ни остане време и за втората точка. 

Затоа апелирам уште еднаш, на она што апелирав вчера на почетокот, строго да се запази дигнитетот на секој пратеник, да се применува во својата оценка принципот на презункција на невиност. Исто така, строго да се води сметка, а вчера не се водеше многу сметка околу судот. Вчера тука паднаа такви критики на судот што јас бев вџашен. Судот треба да остане неприкосновен. Ако ништо друго, барем до донесувањето на полноважна пресуда. После, Судот не е од Господ, секој може да го критикува, но во процесот додека тука ќе потврди професорот Бучковски, во процесот, додека не е донесена пресудата, овој дом треба да ја штити неприкосновеноста на судот, како второ. Прво, да ја штити неприкосновеноста на презункцијата на невиност. 

И, како трето, да се спази, уште еднаш повторувам, да се запази достоинството на Парламентот, секој како си е пријавен, да си земе збор, да си каже што сака и како сака. За да поминеме поголем дел од денот во материјална расправа, наместо во надмудрувања. Читате, печатот вели се надмудруваат до 4 саатот. Зошто? Ќе завршевме, на одмор. Сите имаме уште 3-4 дена одмор. Дајте да го завршиме тоа. Како ќе го завршиме не се мешам. 

Добро, сега, ве молам, дозволете ми да му дадам збор  на господинот Никола Ќуркчиев. 

Никола Ќуркчиев:  Благодарам претседателе Почитувани колеги пратеници, 

Оваа, 63-та седница на Собранието на Република Македонија, за жал, само е една од низата седници на овој законодавен дом, со која до израз доаѓа хаосот што владее во Република Македонија. Или, поточно кажано хаосот што се наметнува дури и преку претседателот на Собранието, со поддршка, се разбира, на парламентарното мнозинство. 

Иако сите знаеме дека Одлука на Комисијата за деловнички и мандатно имунитетни прашања не се донесе. 

Вчера и денес расправаме токму по таа непостоечка одлука. Како и да е, почитувани колеги целта на мојата дискусија не е ниту некого да напаѓам, ниту пак да бранам. Меѓутоа, поаѓајќи од сериозноста на Собранието, од неговиот дигнитет, принципиелно ќе укажам на неколку сериозни пропусти, можеби намерни грешки, или фингирани гафови со кои полека, чекор по чекор, според мене во Република Македонија завладува систем на правна несигурност. Убеден сум дека актуелнта власт предводена од ВМРО-ДПМНЕ со цел и смислена дури и преку проекти кои се во исклучива надлежност на Собранието систематски работи на задушување на суштинските процеси како што се демократијата, остварувањето на основните слободи и права, функционирањето на правната држава. Почитувани колеги не може да биде случајна се позачестената пракса во Република Македонија извршната власт, или централни фигури од истата, узурпирајќи ги ингеренциите на законодавната власт, на судството, на обвинителството и да не ги редам, да претендира да се устоличи како еден единствен неприкосновен центар во Република Македонија. Да не бидам погрешно разбран, што се однесува до можноста, условно кажано одземање на имунитетот, или одобрување да се изрече мерка притвор без разлика дали се работи за пратеник, министер, судија, обвинител, или кој и да е друг државен функционер кој ужива имунитет претходен, сегашен или иден, доколку работел, се разбира спротивно на законот, треба да одговара пред лицето на правдата. И во тој поглед јас не гледам ништо спорно и не треба да има ислкучок. Меѓутоа, проблемот воопшто не е во тоа, дали едни пратеници се за понесување на одговорноста, а другите не. Суштината на проблемот е во нешто друго. Ние денес на дневен ред имаме точка што беспотребно, недопусливо се изрежира во спектакуларен случај кој нема никакви допирни точки со функционирањето со правната држава. Тоа е огромен минус за секој пратеник, тоа е огромен минсус за Собранието, тоа е огромен минус за сите надлежни институции во државата. Кога врз основа на сомневање, а наводно во име на правдата ќе се прекрши Уставот на државата, во делот на запишаните темелни вредности на државниот поредок, во делот на уставно загаранитраните основни слободи и права на човекот, кога ќе се изиграат законските норми и другите акти во делот на ингеренциите на Собранието,не  се прави ништо друго почитувани колеги освен кривично дело. 

Понатаму, земете ги стенографските белеши од Комисијата која што беше одржана на 1 август. Прво, јасно е дека колку и да му изгледа на некој недвосмислено, недвосмислено е едно, дека одлука Комисијата не донесе. Второ, искрено од оваа говорница и најдобронамерно сочувствувам со колешката Светлана Јакимовска која е претседател на таа Комисија заради непријатноста на која што беше навлечена, претпоставувам заради партиска задача. 

Почитувани колеги и јас го делам мислењето како и некои пратеници од позицијата дека, ако не за сите 16, 17 години парламентарна демократија во Република Македонија, тогаш од 2002 година, значи во моето искуство како пратеник во ова Собранието сигуно немало толку неподготвено, толку поконфузно би рекол заседание на едно собраниско работно тело. Не може според мене без наредба седница на Комисија свикана на препад, без елементарна подготовка, без никакви материјали што придонесе и присутните пратеници и од позицијата и од опозицијата и целата македонска јавност да бидат сведоци на една трагикомична епизода која лаички во која учествуваа сите пратеници таа вечер, кој како не знае и кој како не умее толкуваше законски норми, се отвораа елементарни дилеми, суштински сомневања во исправноста на тоа што треба и како треба, или не да се одлучува. Граѓаните на Република Македонија имаа прилика да ја видат снимката од таа седница. Се на се почитувани колеги 15 дена во Република Македонија буквално во живо се емитува сапунски серијал на еклатантна правна несигурност. Актуелната власт преку нашиот претседател на Собранието и со подршка на парламентарното мнозинство ги злоупотребува ингеренциите на државните инстутуции. За жал, прашање за кое што денес ние расправаме не е прво, а како што се тераат работите веројатно нема да биде ни последен случај на злоупотреби на власта. 

Почитувани колеги, борбата против организираниот криминал и корупцијата во секоја нормална држава не е и не треба да биде првенствено и единствено со режирани спектакуларни апсења, задолжително пред телевизиски камери, јавен линч и злоупотреба на мерката притвор во својство на казна која што милува да ја прави актуелната власт. Таа борба почитувани колеги треба и мора да биде процес спроведен во една праведна и легална постапка. Жалам што постапката за случајот што денес го имаме на дневен ред во Собранието не беше така. Жалам што на денешниот дневен ред на оваа 63 седница првата точка од дневниот ред е одлука на Комисијата за деловнички и мандатно имунитетни прашања на Собранието на Република Македонија со која се одредува изредкување на мерка притвор за пратеникот во Собранието на Република Македонија. 

Почитувани колеги, мислам дека ако секој го земе овој лист кој што го добивме утринава и длабоко се замисли и се потсети на снимката која што дел од нашите колеги побараа да биде пуштена овде, заради тоа што дел од колегите беа на одмор и можеби немаа прилика да ја погледаат, ќе видите дека неможе Собранието да расправа за непостоечка одлука. Почитувани колеги се надевам дека не должам многу. Жалам што во овој случај процедурата не беше ни праведна, ни легитимна. Се надевам, дека сите ќе извлечеме поука и дека ова нема да ни се повтори повеќе. 

Љубиша Георгиевски: Три минути реплика госпоѓа Светлана Јакимовска, повелете.

Светлана Јакимовска: Благодарам претседателе, значи, колега Ќуркчиев единствено што можам да се согласам и верувам дека искрено кажавте, дека сочувствувате. Меѓутоа, да ве потсетам, а во снимките се гледа, ама не се слуша кога ми се обраќавте мене и што кажавте. Дали е коректно да го кажам, или не. Коректно е, затоа што го чувствувам дека добро направивте тогаш. Рековте, да, во ред е колешке, се согласувам дека ситуацијава не е добро. Па кажете и сега на говорницава дека ситуацијата не е добра. Дали има одлука или нема одлука? Има. Рековте Комисијата била свикана на препад. Не можам да се согласам со вас дека Комисијата била свикана на препад. Комисијата е свикана онака како што треба да биде свикана, а за целата постапка на свикување и на текот, кога ќе добијам право на збор, тогаш и ќе кажам. Не можете да кажете вие, затоа што вие не бевте на почетокот, ниту ја следевте работата како  и на кој начин беше свикана и како почна да се одвива. Впрочем и членовите на Комисијата претставници од опозицијата кажаа  на почетокот и бараа, едноставно немаа забелешки како е свикана, меѓутоа бараа одлагање кое што е легитимно право и кое што го направивме одлагање на почетокот на Комисијата. Така што, со другите излагања, јас лично не можам да се согласам.

Љубиша Георгиевски: Една минута контра реплика пратеникот Ќуркчиев.

Никола Ќуркчиев: Благодарам претседателе, почитувана колешке, сето она што го кажав таа вечер на вас и на останатите колеги, инсистирам во некоја друга реплика да ги кажете јавно на македонската јавност. Ве замолувам, ако вие цените дека Комисијата донела одлука, ако секој пратеник во ова Републичко Собрание ги има стенограмите од таа седница, каде е моето обраќање, или зошто ме нема мене таму. Почитувана колешке и јас се јавив за дискусија. Меѓутоа, не добив збор, како и многумина други. Знаете, доволно долго седиме во овој парламентарен дом да знаете како се започнува, како се води и како завршува седницата. Во моето обраќање кажав дека таква трагикомична епизода одамна нема видено Собранието. И затоа сучувствувам со вас. 

Љубиша Георгиевски: Три минути реплика господинот Петар Поп Арсов, повелете.

Петар Поп Арсов: Господин Ќуркчиев, вие како врв на излагањето на целата ваша пратеничка група од вчерашниот ден, еве и денеска покажувате дека цело време се залагате за процедура, за почитување на Деловникот, Уставот и законите. А токму вие во дебатата во вашето излагање и во целокупната оваа дебата што ја водиме вчера цел ден, еве и денеска сте најголемите прекршители на процедурата. Вчера предложивте точка на дневен ред да ја разгледуваме работата на Комисијата за деловнички и мандатно имунитетни прашања. Ние како парламентарно мнозинство го прифативме тој ваш предлог и ставивме точка на денешната седница да ја имаме на дневен ред. Користејќи ја толерантноста на претседателот и на потпретседателите, па и наша на пратениците успеавте дебатата по втората точка да ја префрлите во првата точка. Дали тоа значи почитување на процедура и Деловник? Во еден момент еден од вашите пратеници, па и сега утрово господинот Бучковски побаравте да имаме гледање на видео записот од седницата на Комисијата за деловнички и мандатно имунитетни прашања. На таа седница и снимката сите оние кои што ја гледаа и пратениците и граѓаните видоа што се случуваше, видоа дека имаше фрлање со шишиња, видоа дека имаше закани, дека имаше дофрлувања, дури имаше и правење на една заложничка криза и тука јасно се виде кој, што работи на таа седница. Велите дека се бега од суштината, имаме задушување на суштинските процеси. Суштинското прашање на точката на дневен ред што ја имаме во моментот, е дали во Министерството за одбрана имало, или немало криминал додека министер за одбрана бил господинот Владо Бучковски. И не сме ние како Парламент тие што одредуваме и одлучуваме дали имало криминал тогаш, дали биле украдени пари, или не. Тоа ќе го стори судот. Ние имаме точка на дневен ред преку која треба да му овозможиме на судот непречена работа, работа без притисоци и работа која што ќе треба да добие свој конечен епилог. Дали има, или нема тоа ќе го каже судот и крајот на постапката. За да изразите демократија, задушување на суштински процеси, систем на правна несигурност, владеење на правото итн., господа од СДСМ не се крие ништо друго туку ваша инволвираност и заштита на организираниот криминал кој што е најголем проблем во Република Македонија. и само би го повикал господинот Бучковски да не се плаши, нека соработува на судот, да каже се што има и да ги каже сите што има да ги каже.

Љубиша Георгиевски: Една минута контра реплика господинот Ќуркчиев.

Никола Ќуркчиев: Почитуван колега Арсов, се надевав дека ќе извлечеме одредени поуки од вчерашната седница и дека нема да го потенцираме примитивизмот кој што можеби секој од нас го носи во себе и дека денеска ќе разговараме онака како што доликува. Ценев дека е потребно, барем вие да знаете според образованието што го имате, дека правдата и функционирањето на правната држава значат постапка, засниваност на праведност и законитост.  Инаку, може да објаснувате илјада и една работа декларативно, заради тоа што многу брзо можеби ќе се јави некој кој што ќе каже нешто од што сите ќе си мислиме, дали бевме тука или не бевме. 

Љубиша Георгиевски: Повелете господине Шутаров.

Васко Шутаров: Благодарам почитуван претседателе. Почитуваниот колега Ќуркчиев сега ќе ми направи посебно задоволство да го цитирам заради тоа што ги читав стенограмите од една друга седница на 5 мај 2004 година со слична, или иста тема, одземање на имунитет на пратеник. Ги читав стенограмите и скоро такаречи го препознав истиот говор што го имаше денеска. Само еден мал дел ќе цитирам од вашиот говор на 5 мај 2004 година. Мојата реплика велите се однесува на нешто што вие сакате само да кажете, или да одземете време на ова Собрание. Зошто апсолутно не се потрудите и не сфатите, осомничен за сериозно, би рекол тешко кривично дело е член на нашиот законодавен дом. Со тоа по автоматизам сомнежот за одговорност не паѓа само на него лично, на неговата матична партија, не знам дали се уште е таму, не паѓа само врз гарнитурата која во моментот на извршување на делото била извршна власт, сомнежот на одговорноста паѓа на товар на цела Македонија, ако сомнежот се докаже, срамот паѓа врз сите нас, штетата ќе ја сносиме сите ние. И подобро слушајте  од говорница, ќе биде подобро. 

Почитуван колега Ќуркчиев, кога зборуваме за спектакуларните апсења, јас мислам дека сигурно шампионско спектакуларно апсење, неповторливо по сценариото, сепак беше на она на лекарката во 2002 година, знаете за која станува збор и претпоставувам по чиј налог апсена е спектакуларно со многу крајслери. Ќе ве потсетам само на еден момент на кој што Гевгелија се уште се згрозува, на чинот на погребување на нејзиниот татко таа жена е донесена во лисици, буквално пред црква да се крсти со две раце, а христијанка е. И уште нешто, кога веќе го браниме екс-премиерот, знам дека има и посебни права и овластувања и посебен статус, тоа неколку пати го слушнавме и на Комисијата таа вечер меѓу први и втори и денес тоа го слушаме. Но, сепак, не знам дали имате информација вечерта кога е задржан на тоа фамозно пиење кафе и сок, меѓудругото поминал и покрај двајца цариници, од кои што еден е ваш билизок роднина. И на прашањето: Што работите? Луѓето рекле: еве работиме. За која држава работите, гледате дека држава не постои, нема држава. Тоа го кажал вашиот почитуван колега кој што седи покрај вас. Гледам дека не комуницирате, но сепак прашајте ги цариниците кои што беа на работа таа вечер. Еден од нив е близок роднина, дали ќе ви го потврди тоа. 

Љубиша Георгиевски: Повелете процедурално, само пред да интервенирате процедурално, процедурално ќе добиете збор, но морам да ве предупредам дека навистина убаво почнавме, ама сега упаѓате во збор непотребно и говорите без да добиете збор. Не можете вие на пратениците да им кажувате како ќе продолжат. (Реакции). Вие тоа го знаете. Пратениците уживаат слобода да говорат онака како што мислат. Никој, подвлекувам никој не може на пратеник да му каже како ќе говори, според тоа дури ни вие. Повелете процедурално, имате збор. 

Владо Бучковски: Значи јас почитувам дека пратениците имаат имунитет за она што ќе го изразат од говорницата или пред микрофонот, но тоа говори за моралот на некои од пратениците. Овој пратеник кој знам дека е од Гевгелија и кој ретко говори, значи кога ќе се јави Никола Ќуркчиев или некој, значи ова е некој од пашите што е одговорен, се знае што се случува и на граничниот премин Богородица, без обзирно лажеше и ќе ги искористам сите можности да докажам дека ова беше уште една голема лага и само потврдува дека ВМРО - ДПМНЕ ама ич нема мерка, ниту тронка морал, туку инструира вакви пратеници овде да сеат лаги и да создаваат тензична атмосфера. А вие не берете гајле претседателе, сега е побитно нешто со генералниот секретар. Вие ќе ја доведете повторно атмосферата да биде како вчера наелектризирана. Вчера само извинувањето на Силвана Бонева по еден инцидент што го направи Влатко Ѓорчев спречи во парламентот да настане физичка пресметка. Ако ви е идеата да се пресметаме со него и слични како тоа, вие ќе сносите дел од одговорноста, а ние сме подготвени и за тоа претседателе. 

Љубиша Георгиевски: Вие ми се заканувате отворено. 

(Владо Бучковски без уклучен микрофон: “Не ви се заканувам.”)

Но бидете убедени дека нема да успеете да ме налутите. 

Контра реплика за господинот Ќуркчиев на излагањето на господинот Шутаров една минута, повелете. 

Никола Ќуркчиев: Мислев дека кога кажав дека не можам најсоодветно да одговорам на примитивизмот содржан во тезите на колегата, заради тоа што стенограмите од 5 мај 2004 година ги имам јас, меѓутоа, бидејќи имам уште 30 секунди, само ќе го замолам колегата да прочита една реченица или можеби целиот говор. Ако ми дозволите, и јас да прочитам што сум кажал тогаш во таа реплика. Мојот респект кон господин Љубе Бошковски е моја работа и не е јавен, почитуван колега - цитирам значи. “Мојот респект кон господинот Љубе Бошковски е моја работа и не е јавен, меѓутоа, вашиот респект беше јавно кажан”.

Почитуван колега, господинот Љубе Бошковски го злоупотребувавте и тогаш, го злоупотребувате и денес, мојот став...

Љубиша Георгиевски: Благодарам, благодарам, времето, ништо друго.

Никола Ќуркчиев: Се надевам ќе има некоја друга реплика: 

Љубиша Георгиевски: Да, да, сигурно. 

Никола Ќуркчиев: За она во Гевгелија, погнасни лаги навистина не сум чул. 

Љубиша Георгивски: Добро, ви благодарам за времето. 

Госпоѓо Ѓорѓеска, вашите три минути реплика на излагањето на господинот Ќуркчиев. Повелете три минути. 

Ружа Ѓорѓеска: Благодарам претседателе.

Немав намера да се јавам за реплика, меѓутоа, бев најнапред испровоцирана од господинот Бучковски кој што со недолични зборови се обрати кон почитуваниот наш колега Петар и мислам...

Љубиша Георгиевски: Ве молам, имате право да реплицирате на излагањето на господин Ќуркчиев. 

Ружа Ѓорѓеска: Вака ве молам, ама немојте сега господине претседателе да ме прекинувате. 

Дали - еве, господинот Ќуркчиев ќе го прашам - дали процедурите треба да важат различно за пратениците од СДСМ и ВМРО - ДПМНЕ. Врв на крајно лицемерие, крајно лицемерие и цинизам кој што го пројавуваат тука пратениците од СДСМ со сите севкупни навреди кои што ги упатуваат до пратениците на ВМРО - ДПМНЕ. 

Само да ги потсетам за лагите кои што ги ширеа и во текот на воениот конфликт, каде што зошто тие тогаш така добро намерно не го посоветуваа господинот Бучковски да не го симне знамето кај Петрол Компани македонско на првиот конвој што се организираше. Значи ширеше дефетизам и гледаше воено да профитира во текот на тие кризни мигови...

(Реакции во салата)
Љубиша Георгиевски: Добро, добро, благодарам. 

Ружа Ѓорѓеска: А од друга страна...

(Големи реакции во салата)

Љубиша Георгиевски: Треба да ви кажам дека ова е дигресија.

Ружа Ѓорѓеска: Дигресија, недигресија...

Љубиша Георгиевски: Ова ви е прва дигресија. 

Ружа Ѓорѓеска: Можеби е дигресија. 

(Реакции)

Дигресија е. Само да го потсетам господинот Ќуркчиев на зборови...

(Реакции)

Љубиша Георгиевски: Ве молам, дозволете да се искаже, направи дигресија, ја предупредив, дозволете.  

Ружа Ѓорѓеска: ...кои што исто така тој ги кажувал велејќи дека убеден сум дека независната трета власт во Република Македонија ќе го има последниот збор за овој случај. Зошто тогаш имаше верба во судската власт, а сега немаат верба во судската власт и се нафрлаат со најразлични навреди спрема нас. Значи во недостиг на аргументи, тогаш ја покажуваат својата некултура, сила, вулгарност на некој начин. Само да ги запрашаме дали е тоа поимањето на демократија и такво ли владение овде треба во законодавниот дом да покажат со насилие како што го покажаа и на самата комисија? Не, почитувани пратеници, колеги, колегата Бучковски ако си го заслужил, вие знаете добро тоа, ќе си одговара, затоа што тој требаше да одговара уште како министер и за Карпалак, и за Љуботен (силна реакција од пратеникот Бучковски и други пратеници) и за многу други животи на луѓе, кои што...

(Реакции)

Можете да вреѓате сега, во недостаток на аргументи можете вие да кажувате што сакате, но вистината е таа, тешка и болна. 

(Реакции)

Љубиша Георгиевски: Благодарам. 

10 минути пауза. 

(Пауза од 11,58 часот)

(По паузата седницата продолжи во 12,22 часот)

Љубиша Георгиевски: Го повикувам пратениците да влезат во салата, продолжуваме со седницата.

Ги молам пратениците да ги заземат своите места.

Продолжуваме со седницата.

Има збор господин Влатко Ѓорчев.

(Процедурално пратник бара збор)

Да, повелете.

Цветанка Иванова: Благодарам господине претседателе.

Колку и да сакаме да сме галантни, после некои работи што ќе се случат не можеме да го покриеме она што лошо ни се случило.

Љубиша Георгиевски: Кој сака да биде галантен?! 

Цветанка Иванова: Излегов процедурално да реагирам затоа што следејќи ја седницата, јас сум денеска навистина сериозно загрижена за она што се случува во нашево Собрание. Повторно, господине претседателе вие сте режисер. Јас знам дека имате партиска задача, и тоа дадена синојка. Знам дека вие морате денеска да им дадете на сите пратеници од парламентарното мнозинство, говорите што се доставени од партискиот штаб на ВМРО-ДПМНЕ, овде да ги прочитаат.

Но, господине претседтеле, ако ја имате таа задача и ако повторно денеска вие покажувате дека сте вие претседател само на парламентарното мнозинство, ќе ве молам прочитајте им ги претходно напишаните говори, затоа што во повеќето говори содржат говорна омраза. Доказ за тоа беше последниот говор на мојата почитувана колешка.

Да се толерира говор, само со една единствена цел да се спроведе партиска задача, да се толерира говор што шири национална омраза, јас мислам не доликува на овој Парламент, не доликува на сите нас овде, не доликува на една држава што претендира да се зачлени во едно семејство на народите на европските народи.

Затоа, господине претседателе, ве замолувам, за да не дојде...

(Дофрлање од место)

Не цензура, затоа што ние немаме институт, механизми да воведеме цензура, вие воведовте цензура скратувајќи ги дискусиите.

И,  ви се молам, кој сака нешто да каже, нека излезе на говорница, за да можеме после да одговориме, а не со довикување.

Љубиша Георгиевски: Тишина, ве молам тишина.

Цветанка Иванова: Господине претседателе. Точката на вриење е висока. Вие сте овде најповиканиот за редот и дисциплината и за начинот на дебатирање на оваа седница. Работата е сериозна. Исполнувајте си ја партиската задача, но пред се исполнувајте ја задачата за која сте овде поставени.

Ќе ве замолам да ја повикате колешката Ружа да се извини на оние кои ги навреди, затоа што на 19 јули, со 400 нивни гласови, таа знае, дека дојде во ова Собрание. Ви благодарам.

Љубиша Георгиевски: Ви благодарам и јас.

Како што знаете, јас деловнички немам право да ги читам вашите говори, односно говорите на пратениците и заради тоа ќе се воздржам од тоа.

Процедурално бараше збор господин Бучковски, па потоа господин Рафис Алити.

Владо Бучковски: Почитуван претседателе,

Најпрво, ќе се обидам и јас да дадам придонес, да ја вратиме атмосферата во Парламентот и да го почитуваме дигнитетот. И, затоа на провокацијата што беше од пратеникот Васко Шутаров по изречените лаги јас изреагирав и му реков дека е хоштаплер, му се извинувам сега дека го изреков тоа. Но од друга страна и понатаму тврдам дека лаже.

Но од друга страна не знам зошто побегна пратеничката Ружа која направи сериозен инцидент обвинувајќи ме овде зошто не сум бил учесник во сценариото за поделба на Македонија. Владо Бучковски не беше врховен командант, тоа е претседателот. Владо Бучковски беше поборник за политичко решавање на кризата во 2001. И, се гордеам што дадов придонес да биде денеска Македонија тоа што е унитарна држава.

Значи секое залагање од говорницата, ширењето на ваква омраза пред се кон СДСМ, но и кон Албанците ќе ја втурне Македонија посебно сега во нова криза кога некој ја враќа поделбата на Косово како решение, со вакви изливи на гнев и омраза за пропаднато сценарио, па уште од пратеничка која на дополнителни избори во Тетово со поддршка на ДПА стана пратеник остава отворено прашање и верувам дека ДПА како коалиционен партнер ќе се огради од нејзиниот говор не само на омраза, туку говор кој жалеше зошто Македонија не е поделена. Благодарам.

Љубиша Георгиевски: Благодарам и јас.

(Реакции во салата)

Ве молам, ве молам тишина. Да го чуеме господин Алити.

Повелете господине Алити, вашите три минути.

Рафис Алити: Ви благодарам.

Мислам дека неколку пати кажавме, а посебно за време на дебатите и репликите од страна на парламентарната група на ДУИ дека на неколку пратеници треба да им се одземе зборот, наместо да разговараат за процедурата, за темата тие разговараат надвор од тоа. Доколку колешката сака да дебатира за тема од 2001 ај да го ставиме на гласање и јас би предложил дека, како што се случи во 2001, како што се случи во Карпалак, како што се случија и други работи, но има преднос, можност дека е пратеник од опозицијата, но не е коректно кога дебатираме за една ваква чувствителна тема јас кажувам дека е чувствителна тема затоа што сите процедури во Собранието не се почитуваат, не се почитува Деловникот, Уставот, ние доаѓаме до оваа ситуација да дебатираме за имунитетот на наш колега, а пратеничката, како што кажа и мојот претходник, знае како дошла во ова Собрание со фалсификувани гласови. Таа знае дека во првата рунда не доби мандат од  депутатот. Победи пратеник од ДПА и сега враќа на тие што им направија услуга. Ви благодарам.

Љубиша Георгиевски: Интервенцијата е сосема на место, а се однесува на член 87. 

Сакам уште еднаш да ве потсетам член 87 кој јас за 13 месеци постоење овде, седење на оваа столица само еднаш сум го применил, значи воопшто не го применувам рестриктивно, напротив го применувам пермисивно, гласи вака: Говорникот може да говори само по прашањето што е на дневен ред. Ако говорникот се оддалечи од прашањето што е на дневниот ред, претседателот на Собранието ќе го повика да се придржува за прашањето што е на дневниот ред што јас го направив со госпоѓа Ѓорѓевска кога и реков дека тоа и е прва дигресија. 

Ако говорникот и по второто повикување не се придржува за прашањето што е на дневниот ред, претседатело му го одзема зборот. 

Во оваа насока јас ја поздравувам вашата деловничка интервенција и многу ми помага за ситуацијата која навистина е наелектризирана, тука ја поздравувам и деловничката интервенција на госпоѓа Иванова навистина, е наелектризирана. Ве молам сите. 

Јас имам непобитна мерка кога е ситуацијата наелектризирана. Нема тука никаква мистика. Нема ништо, само гледам галерија. Кога галерија е преполна со новинари, знам дека ситуацијата овде долу е наелектризирана, а кога не...

(Реакции од место). 

Добро, тоа беше тогаш, имате право. Не, не, не. Да ви кажам во 10 часот новинарите спијат, уморни се.

( Реакции)

Добро, можеби јас грешам но можете да ми верувате во тој инстинкт, ситуацијата е наелектризирана. 

Затоа уште еднаш предупредувам да не ја доведете ситуацијата до таму да се говори за лакрдија, да се говори за комедија како што се говори и за состанокот кој е снимен, кој ќе се емитува еднаш или повеќе пати, а мислам дека Советот на собраниската телевизија, јас барем ќе предложам да донесе заклучок 7 пати да се емитира комплетниот снимак затоа што гледам дека актуелно и двете страни го бараат тоа од мене. Зошто да не. Двете страни го бараат. 

Според тоа, ве молам, дајте како што се договоривме вчера двете страни ги молам, дајте како што се договоривме вчера да завршиме барем еден дел од седницата денес. А за да  завршиме еден дел од седницата денес, апелирам на сите страни ако можат да се воздржат од непотребни интервенции, да се воздржат и да се сведат на рамките на своите говори, ништо друго и на рамките на репликите, се разбира и на рамките на контра репликите. Нема повеќе мотиви за деловнички интервенции, процедурални доколку не ескалира оваа ситуација. Но ако ескалацијата ескалира јас ќе ја прекинам седницата и ќе објавам дека Парламентот на Република Македонија не може да функционира. Благодарам. 

Значи, ве молам, нека сега продолжиме, завршивме со овие работи. 

Повелете господине Ѓорчев.

(Пратеници бараат збор процедурално)

Ама завршивме со процедурите сега, ајде повелете, повелете.

Повелете господине Китановски, вашите три минути.

Лазар Китановски: Господине претседателе, 

Вие имате право да ја прекинете седницата меѓутоа само за оваа точка на дневен ред и за ништо друго. Има две точки. За оваа точка на дневен ред вие не можете да го запрете работењето на Парламентот, тоа Уставот не ни го дозволува. Вие може да кажете ја прекинувам оваа седница, ја закажувам дополнително по оваа точка, меѓутоа сите други точки ќе си одат понатаму, ве молам. Немојте да го кршите Уставот, да не долевате масло на оган.

 Меѓутоа, ве молам, она што треба да се направи чувствувам омраза за жал, она што го кажав првиот ден како укажување, најдобро намерно. Некои, не го сфатија сериозно. Чувствувам омраза во дискусиите, што е многу лошо. Тука се согласувам со вас и ви давам поддршка на вашите апели. Нема да пропадне Македонија заради оваа седница, меѓутоа зла крв кога ќе се внесе, ќе се одрази на други аспекти од македонското живеење. Да не ги враќаме проблемите на поделба на Македонија ...

(Дофрлање од место)

Љубиша Георгиевски: Ве молам не упаѓајте во збор.

Лазар Китановски: Не реагирајте. Јас кога зборував 2000 година, 2001 година, мене ми рекоа тоа се експоненти на КОС тогаш, што ги шират тие лаги. Кога реков да внимаваме, ни треба политичко решение.

Љубиша Георгиевски: Така е, така е.

Лазар Китановски: Ме обвинија и од тогашна ДПА и од тогашно ВМРО-ДПМНЕ. Јас тогаш зборував да се спречи 2001 година. И сега ве молам, кога има заговор, оваа тема ја отвори претседателот на Собранието, не јас. Јас реагирам и во некои работи го поддржувам. Сега ...

(Дофрлање од место)

Добро, пратеничката Цветанка и претседателот на Собрнието.

Значи, да бидеме внимателни, бидејќи ќе се случат турбуленции во регионот. Овој Парламент не смее да внесе нова омраза меѓу пратениците и пратеничките групи. Мораме да постигнеме ново единство. Ќе бидеме принудени во скоро време. Не знам кога.

Затоа, да се вратиме на темата. Да се вратиме на темата што е на дневен ред. Ако сакате да зборуваме за се, можеме. Но, што ќе постигнеме со тоа.

Љубиша Георгиевски: Завршивте ли?

Јас ви благодарам господине Китановски не само на поддршката што во овој момент ми треба многу, признавам, но ви благодарам, и на тоа што во овој момент придонесовте како глас на разумот да ги смириме срастите. 

Сега продолжуваме, повелете господине Ѓорчев.

Владимир Ѓорчев: Благодарам претседателе.

Свесен сум дека пратениците на СДСМ сакаат да зборуваат за се, само не за трите милиони евра, за бачила, за сите скопски пазари и за она што ја доведе Македонија на 104-то место, според корупцијата.

Значи, пратениците на СДСМ, кога се има битка против криминалот, велат - демократијата тоа сме ние, стабилноста тоа сме ние, па сега ќе почнат за што се не да зборуваат, само да ја одвлечат темата.

Зошто сте нервозни? Зошто се нервозни пратениците на СДСМ? Затоа што ги нервира вистината, затоа што не сакаат да се соочат со фактите. Се се знае, се е очигледно. Македонските граѓани добро знаат.

Како вовед, Македонија беше на 104-то место според корупција, според сите светски листи, на 104-то место. За да се биде на тоа место во некоја држава, во овој случај во Македонија, треба да биде, речиси, се корумпирано. Од премиер па надолу. Од премиер во Владата на СДСМ, преку министрите, заклучно со нивните подредени.

Јас не можам да разберам тука некои пратеници на СДСМ како вака го бранат Владо Бучковски кога многу добро знаат дека неговиот телохранител Тони, телохранител Тони вреди колку десет нив, дека е натоварен како брод.

Јас ќе ви спомнам неколку работи што вие добро ги знаете, а клучните термини се, помеѓу другото и Иднина инженеринг, негов роднина што требаше да го направи водоводот во Тетово за 6 милиони евра, а што никако не е направен.

(Реакции во салата)

Никако не е направен. Треба да се спомне сето она што се зборува, сето она што вие сте го констатирале заедно со мене во бифе, а тоа е дека еден боди гард вреди повеќе, според средствата што ги акумулирал и моќта што ја акумулирал на Бучковски боди гардот отколку десет ваши пратеници.

Вакви дискусии имавме своевремено за Борче Петровски, Владо Димов и Саша Андоновски. За Борче Петровски кој што мене кога бев пред неговата куќа ми поднесуваше кривични пријави, па после со тек на времето, времето покажа кој бил во право. Со одлука на државен орган Борче Петровски беше оданочен, затоа што не можел да го стекне тоа од платата кое што го има. Владо Димов, државен орган утврди дека не може да има 400 илјади евра во банка во Грција, 400 илјади евра во Сити Банк во Грција, затоа што не можел тоа да го стекне од платата. Истото го слушавме, за Саша Андоновски, Саша Андоновски вклучен во аферата Бачило, Саша Андоновски кој што беше адвокат на Владо Бучковски кога мене ме тужеше за клевета, Саша Андоновски човек од доверба на Владо Бучковски, Саша Андоновски кој што има правосилна судска одлука за извршен криминал и корупција

Љубиша Георгиевски: Ве молам, ве молам господине Ѓрочев да се концентрирате на случајот што е на дневен ред, а тоа е случајот Владо Бучковски. Ве молам. 

Влатко Ѓорчев: Така е, благодарам.

Значи, доаѓаме до името на Владо Бучковски чие што Министерството за одбрана исплати огромни пари за аферата Бачило. Господине Бучковски, сите знаеме дека Саша Андоновски не е врвот на аферата Бачило исто како што вие не сте врвот на оваа набавка за армиски делови односно дека тие отишле за кампањата на Бранко Црвенсковски. Исто така, Стојменивиќ, знаеме дека беше на ваш предлог, во вашиот правен совет на Владата, Стојменовиќ кој што има судска одлука за Бачило кое што вие преку Министерството сте го исплатиле. Значи, во борбата против криминалот или сте за, или сте против, или ја подржувате или ја опструирате. СДСМ на Шекеринска и Црвенковски, СДСМ на Бучковски одлучи да ја подржува олигархијата, го подржува организираниот криминал и да ја опструира борбата против корупцијата. Корумпиран, значи, расипан и трул. Нашата држава беше расипана и трула и затоа беше на 104 место според корупцијата. Јас ќе ви прочитам еден натпис од весникот Форум  на страна 75 кое што мислам дека во центар ин медијас рес го пресекува она што го имаме во момемнтот во Македонија. Цитирам и прарафразирам, вели: македонецот е трпелив и издржлив човек. Единствено што го одржало низ вековите е желбата да го види апсењето на својот непријател, непријател е оној кој што го краде народот. Сега македонецот гледа апсења, затоа што бил краден, бркан од работа, ставан во стечај, затоа што неколкумина на негов грб се збогатиле преку институционално рушење на фирми и фабрики. Да не се залажуваме, македонскиот народ е умен и знае кој го испокраде, само што на апашите досега не можеше да им се реваншира. Е сега си седи покрај ТВ-приеминците и секој ден очекува апсење на некоја ѕверка и тоа очекува од ден на ден да биде се поголема ѕверка. Јасно му е на секој наш напатен сограѓанин дека годините на сиромаштија, беда и понижување не може никој да му ги врати, ама може да ги гледа апсењата на своите непријатели. Значи, зошто дојдовме во таква ситуација? Затоа што имаше недопирливи. Со ваквите одземања на имунитет и истраги што е пораката? Нема недопирливи, па макар  биле и поранешни премиери. Значи, папата е нервозен. За доктрината на католичката црква папата е безгрешен, но не и за италијанското законодавство. Во СДСМ нема ниту демократија, ниту социјалдемократија, туку само дворјани и негови послушници. 

Господине Бучковски, многу луѓе околу вас се во затвор. Луѓето во аферата Бачило каде што Министерството за одбрана исплаќаше средства, добар дел се во затвор. Во Министерството за одбрана вашиот шеф на логистика има правосилна судска пресуда каде што вашето Министерство за 50 евра, за 40 евра продавало калашникови, воени транспортери кои што вредат 100-тици илјади евра се продавани за 40, 50 илјади евра, ниту железото на нив не вреди толку, туку вреди повеќе. Луѓето во Офицерскиот дом во Велес, односно Домот на АРМ исто така, се во тешки судски процеси. Вашиот советник во Владата, Маниќ доби базен за само 500 евра месечно. Местевте анкети, склучувавте договори со Миле Драгич, секаде околу вас притворени, Миле Драгич е под истрага во Србија. СДСМ станува заложник на вашата политика. И престанете со себе витимизација, престанете со себе витимизација за 15 минути задржување на граничен премин, работа за која што се извини Министерството за внатрешни работи. Затоа што 15 години  македонските граѓани поради трулата држава, поради 104-тото место за корупции се држени пред амбасадите, 15 години сме ограничени со шенген ѕидови и живееме во сиромаштија, затоа што некој на големо крадел во оваа држава. 15 години имаме мизерија и видовме од вас жртвата како 700 луѓе во Струга беа претепани и околу 100-на уапсени. Не сте вие жртвата, туку многу други се жртви. Престанете со себе витимизацијата, затоа што токму Љубе Бошковски во март 2002 година, а после тоа и во август 2002 година ви ја поднесе кривичната пријава. Вие не го браневте, затоа што тоа се едноставно зборовите: аман, не ме брани. Знаете вие господине Бучковски дека Љубе Бошковски како министер ви се обратил со зборовите, во овој Парламент со зборовите: Бучко крив си и треба да одиш во затвор. За вас очигледно некој од ВМРО-ДПМНЕ е добар, на пример како што сега го браните Љубе Бошковски откако ќе помине три години во затвор, или како Борис Трајковски, откако ќе загине, а претходно ќе го изнавреѓате, тогаш да му кажете убав збор на човекот. Знаете и за притисоците кои што ги правевте за Стамболиски да не биде разрешен, знаете и за притисоците за да не биде Мирослав Стојановски началник, туку да биде Бојаџиев. Затоа што 10 минути ми се малку, ќе одговорам многу повеќе во репликите кои што ги имам. 

Она што би го кажал во завршните зборови е тоа дека, судот побара одземање на имунитетот. Ние го овозможуваме земањето на имунитетот. Македонија беше на 104-тото место според корупцијата, место кое што е лошо, кое што говори дека во оваа држава било корумпирано од најниско ниво преку министрите, заклучно со премиерот Владо Бучковски. 

Љубиша Георгиевски: Прво, да ги видиме списоците за реплика, дали се точни. Значи: Игор Ивановски, Ацо Киров, Владо Бучковски, Тале Герамитчиоски, Оливер Спасовски, Кире Гештаковски, господин Никола Рилкоски, Влатко Серафимов, Верица Филипова, Благородна Цветковска.

Ако остана уште некој, слободно нека се пријави за реплика да не речете после дека има некакви рестрикции. 

Според тоа почнуваме според редоследот на пријавените. 

Процедурално, повелете.

Само кажете ми по кој член ќе спорите. 

Славица Грковска: Почитуван претседателе, реагирам до вас, заради тоа што вие согласно Деловникот сте обврзан да водите сметка за редот во ова Собрание и за истите оние членови согласно кои вие упатувавте дека треба да се држиме до точката на дневен ред и дека имате право на една опомена, а после втората опомена да прекинете пратеник. Значи, на истите тие за кои што вие реагиравте. 

Сега јас реагирам на вашето однесување. По незнам кој пат веќе во ова Собрание дека имате различен аршин и дека сосема поинаку го користите Деловникот кога станува збор за пратеници од ВМРО-ДПМНЕ, од ДПА, од НСДП и од другите коалициони партнери на ВМРО-ДПМНЕ, а сосема друго спрема патениците на СДСМ, а трето спрема пратениците на ДУИ. И тоа и покрај укажувањата од наша страна, за жал не го корегирате, туку и понатаму го применувате на ист начин. За тоа, тоа не ве прави претседател на Собранието на сите пратеници, туку претседател само на парламентарното мнозинство кое што ве избра. Затоа што ако го применувавте овој член од Деловникот на кој што укажувате цело време во текот на расправата, вие ќе му го одземете зборот на пратеникот Владимир Ѓорчев заради тоа што целата негова дискусија беше дигресија. И за разлика од тоа кога зборува пратеник од СДСМ, кога му го исклучувате микрофонот и давате пауза само за да не се дозволи понатамошно говорење на пратениците од опозицијата. Вие во овој случај тоа го премолчивте и го аминувавте ваквото кршење на Деловникот од страна на пратеникот Ѓорчев, само заради тоа што е од пратеничката група на ВМРО-ДПМНЕ. Ова е сериозна забелешка кон вас. И ве молам, ако си дозволувате на нас да ни ги исклучувате микрофоните на сред дискусија само заради тоа што нашите дискусии не ви се допаѓаат и вие ги квалификувате како дигресии, ве молам истото тоа тогаш да го применувате и на претниците од парламентарното мнозинство. Само на таков начин може да докажете дека го почитувате Деловникот во целост и дека сте претседател на Собранието на сите патеници без разлика од која пратеничка група доаѓаат. Ве молам, ова укажување не знам кое е по ред. Да го сфатите крајно сериозно, заради тоа што вашето однесување е лицето на Собранието на Република Македонија. 

Љубиша Георгиевски: Благодарам на богатата деловничка интервенција. Таа е малку скратена. Членот е, член 87 од Деловникот. Јас досега во сиот свој мандат за овие 13 месеци, само еднаш имам земено збор, за несреќа моја тоа бевте вие. 

Друго нешто. Став 2 од членот во кој направивте интервенција гласи: ако говорникот се одалечи од прашањето што е на дневен ред, претседателот на Собранието ќе го повика да се придржува за прашањето што е на дневен ред. Претседателот на Собранието ја носи оценката кога се придржува, а кога не се придржува, а не некој друг. Затоа што видете што ќе се случи. Парламентот е по дефиниција две, или три спротивставени страни. Никогаш спротивставените страни нема да се сложат дека аршинот на претседателот е еднаков, дека не е двоен. Секогаш една страна ќе остане оштетена. И се таа страна што ќе остане оштетена ќе прави вакви процедурални интервенции. Занчи, законодавецот остава и на оценка и на претседателот на Парламент. Јас така оценувам. Ако вие сметате дека не сум во право ќе поднесете интерпелација. И поднесена е, супер, немаме спор. 

Сега да минеме на репликите.

Игор Ивновски повелете, три минути.

Игор Ивановски: Благодарам претседателе. 

Секое Собрание си има по еден Митко врапчето, во овој случај Влатко Ѓорчев. За жал, морам да го констатирам тоа дека колегата Влатко Ѓорчев има капацитети за повеќе спој на личност...

(Реакции во салата) 

Љубиша Георгиевски: Господине Ивановски, само слушнете ме една секунда. 

Сакам да ве заштитам од вас, не за дигресија. Господинот Врапче е мртов, само тоа. А не сте вие таков да мртви луѓе да навредувате. Не беше ова дигресија.

Игор Ивановски: Господине претседателе, ќе ме дослушате и ќе видете дека тоа што сакате вие да го кажете јас ќе го кажам. Значи, ќе го слушнете тоа бидејќи сакам да се стави крај, јас зборам аналогно, не зборам за мртви луѓе. 

И сега сакам да реплицирам бидјеќи вакво морбидно и некрофилско однесување од 1 пратеник во континуитет од оваа собраниска говорница неможе да очекувам. Па како не ви е срам да се користете со името на покојниот претседател Трајковски во континуитет заради остварување на вашите измислени тези. Тези, кои што ги читаме во партискиот ваш весник Фокус и ги слушаме од вас како олицетворение на Мирка Велиновска. Па, нели е јасно како вие, од ВМРО-ДПМНЕ, кои што се извинивте на македонската јавност затоа што го кандидиравте покојниот претседател Трајковски, вие кои се оградувавте од него, тоа го правеше вашиот шеф Љубчо Георгиевски, а вашиот сегашен шеф Никола Груевски  и вие го потврдивте. Вие, кои го теравте тајно да доаѓа во зградата на ВМРО-ДПМНЕ и да разговарате, како не ви е срам да користите име на покоен човек, во овој случај претседател на Република Македонија заради ваши партиски цели. 

Треба да се извините на целата македонска јавност и да престанете со вакво некрофилско однесување. Бидејќи, никој не ви го дава првото да злоупотребувате нечие име. Посебно вие немате право да го користите името на покојниот претседател Трајковски. 

Престанете со глупавите апсурдни тези и конструкции, во кои што не верува никој, освен можеби вие и госпоѓата Мирка Велиновска во Фокус. И, договорете се на кое место е Република Македонија, на 104, 105, 106. Вие вчера истакнавте дека е на тоа место. Од утре ќе бидеме уште подолу.

Знаете, господине Ѓорчев што е последица и резултат на ВМРО-ДПМНЕ? 25 милиони евра отштета денеска за ОКТА, за некој месец 100 милиони евра отштета за ОКТА. Тоа е, господине Ѓорчев, делото на Љубчо Георгиевски и Никола Груевски и остатокот на вашата Влада, што вие не сакате сега да признаете и сакате да го дефокусирате со измислени некрофилски тези. Не ви е срам. 

Веројанот, ова ќе ви биде ваш последен настап од овој тип. Очекувам, не на мене, на македонската јавност да и се извините, бидејќи ако е ова фронтменот на ВМРО-ДПМНЕ кој, како незавршен правник се однесува како истражен судија, ако е ова ликот и делото на ВМРО-ДПМНЕ, тешко на оваа држава. 

Љубиша Георгиевски: Благодарам господине Ивановски.

Контра реплика од една минути има господин Влатко Ѓорчев, повелете.

Влатко Ѓорчев: Благодарам.

На Борис Трајковски му бев секретар од 1997 до 1999 година во Комисијата за надворешни работи на ВМРО-ДПМНЕ. Тој беше оној кој го даваше пејсингот, што ги тераше работите, а јас бев помладиот кој преведуваше, праќаше факсови и слично. Во време на кампањата, негов личен помошник во 1999 година.

Кога го спомнувате Борис Трјковски, не можам а да не забележам една друга работа што е навистина за срам. Навистина за срам е што првиот добар збор што дојде за Борис Трајковски беше на неговиот погреб, а уште поголем срам е што со решение... 

(Дофрлање од место)

...со решение на Министерството за одбрана како наредбодавец Магдалена Несторовска дента кога се уште се бараше телото, кога вие го прогласивте Борис Трајковски за мртов, а телото не му беше најдено, сте префрлиле 50 милиони денари од Министерството за одбрана на МЗТ ФОП. Тоа е срамота.

(Дофрлања од место)

Љубиша Георгиевски: Благодарам, времето истече.

Господин Ацо Киров...

(Пратеникот Игор Ивановски бара збор процедурално, зборува од место,  а има реакција и од други пратеници)

Тоа е контра реплика. 

Ви дозволив и вам реплика и контра реплика, тоа е поостар говор.

(џагор во салата со гласно реагирање од место на пратеникот Игор Ивановски)

Ви дозволив вам реплика и контрареплика  и поостар говор. 

(Пратеникот Ивановски реагира од место) 

Не, тоа е контра реплика.

Ацо Киров, повелете, вашите три минути. 

(Пратеникот Ивановски реагира од место) 

Ајде, тишина ве молам.

( Пратеникот Ивановски рагиа)

Репликите и контра репликите користете ги како што треба и се ке биде во ред. Нека бидат остри.

(Пратеникот Ивановски регира од место) 

Не можам да прекинам контрареплика. 

(Пратеникот Славица Грковска реагира од место) 

Не, не, никому не можам. За реплика и контра реплика тоа е неприкосновено право. Таму нема дигресии. 

Повелете господине Ацо Киров, веќе дадов збор, готово. 

Ацо Киров: Благодарам господине претседателе. 

Јас на пратеникот Влатко Ѓорчев ќе му реплицирам околу неколку работи и би сакал да му кажам дека додека не бев пратеник во ова Собрание, го имам слушано на телевизија како портпарол на ВМРО ДПМНЕ. И тогаш кажуваше, барем од прес на прес раслични работи. Сега за оваа година, како сум во ова Собрание, констатирав дека или ќе ги поделам во три фази говорите на Влатко Ѓорчев. 

Првата фаза е од септември до Нова година, втората од Нова година до 6-ти месец и третата фаза од 6-ти до денеска.

(Реакција со дофрлања) 

Значи, на крајот ќе го кажам мојот предлог. Значи, до Нова година се занимаваше со олигарсии, корупција, 104 место, невработеност 37% итн. Постојано, 4-5 месеци. 

Втората фаза беше Владо Димов. 

И третата фаза ФОП 50 милиони итн. 

Почитуван пртседателе, 

Ако вие не му овозможите на Влатко Ѓорчев три цедиња со овие говори негови, и не мора да биде присутен тука, можеме слободно цедињата да ги пуштиме и како да е тука Влатко Ѓорчев.

Зато што 1 година се исто зборув. Земете ги стенограмите се исто зборува. А и плус да не ја лаже македонската јавност дека СДС владее 16 години во Македонија.

Од 1990 до 1992 беше ВМРО - Кљусев. Од 1998 до 2002  ВМРО и сега 1 година, тоа се 7 години. До 2010 година се 10 години. Знчи 10 СДСМ 10 ВМРО. И да не ја лажете македонската јавност. Благодарам.

Љубиша Георгиевски: Благодарам. 

Контра реплика господиниот Ѓорчев. 

Влатко Ѓорчев: Благодарам што ме анализирате. Продолжете и понатаму. Навистина ќе имате многу што да анализирате. 

Веќе ви реков. Тоа што го кажав за Борче Петровски, Владо Димов и Саша Андоновски, се потврди како вистина. Ќе зборуваме за шест месеци, чувајте ги стенограмите и за Бучковски, ќе видиме кој бил во право. А, и за некои други работи што ќе зборуваме. 

Да, се зборува, затоа што во транзицискиот период од страна на вашите олигарски македонскиот народ е опљачкан, испустен, оставен на улица. Се испокраде цела држава и многу убаво се знае кој и како го направи тоа. На 104 место да се биде според корупцијата, требало да се биде корумпирано од премиер, преку министер па надолу. 

Сега се оди се поблиску до врвот на октоподот. Благодарам. 

Љубиша Георгиевски: Благодарам. 

Повелете господине Герамитчиоски Тале. 

(Пратеник бара збор процедурално) 

Процедурално, по кој член? Процедурално повелете, по кој член ќе зборувате. 

Весна Бендевска:  Благодарам претседателе. 

По третиот обид, успеав од вас да добијам говор по процедура. 

Се обраќам по членот 56, иако секогаш кога зборувам процедурално, ви говорам од место, за да можам да ве гледам во очи, овој пат, сосема напротив. Мислам дека не заслужувате поеќе и ќе говорам кон македонската јавност. 

Согласно член 56 од Деловникот, личноста е одговорен за дигнитетот на ова Собрание. Во континуитет ви се случува да го рушите комплетно угледот, не само на законодавниот дом, туку и на Република Македонија. А, најголемото нарушување е токму на начин на кој ја закажавте оваа седница, со за жал, вчера се изразив, небулозна точка. Не небулозна точка, ова е однапред смислено сценарио. 

Денес говориме, како и вчера, за точка што по ваша волја или како што вашиот портпарол милува да каже “ваше суверено право”, значи сте самопрогласен суверен, да, да, го цитирам вашиот господин портпарол, вие денеска се обидувате да вршите груба, недоветна присилба врз судскиот систем во Република Македонија. 

Денеска ние расправаме, како и вчера по непостоечка, нелегитимна одлука на нелегитимна седница на Комисијата за мандатно имунитетни прашања, за нешто што е веќе завршена работа. За нешто што веќе доставивме документ и се произнеле надлежните органи истражната судика и Кривичниот совет. 

Но, бидејќи вам не ви се допаѓа таа судска одлука, инсистирате. Што инсистирате господине Георгиевски, бланко да одземеме имунитет? 

Па, ви предлагам и ве молам да гласаме дајте, бланко одземете го имунитетот на сите опозициони пратеници, па, штом ви затреба и кога не ви одговараат нашите говори, можете да го употребувате. 

Мислите ли дека ќе се заплашиме? 

(џагор во салата со дофрлање) 

Љубиша Георгиевски: Тишина ве молам. 

Весна Бендевска:  Мислите ли дека ќе ја заплашите македонската јавност. Сосема напротив. Не правите посилни во борбата за да ја зачуваме демократијата во Република Македонија. Благодарам. 

Љубиша Георгиевски: Господине Бучковски повелете со вашата реплика. 

Владо Бучковски:  Благодарам претседателе. Значи мене може некој случаен пратеник како Васко Шутаров да ме изнервира, да кажам некој збор повеќе и да се извинам. 

Влато Ѓорчев е прочитана книга. Чим Влатко не ме изнервира на”Светла точка” и не те направив таму попара и тебе и тој Фреди, значи јас имам праг на толеранција  исклучително висок. Зачи исклучително висок. 

Овие работи што денеска ги кажаа само потврдуваат дека сето ова што се прави во борбата против корупцијата и организираниот криминал се партиски и селективно избрани случаи. Се обидуваш, зошто не го познаваш правото, да не разликуваш што е правосилна одлука, па да збориш дека има правосилни одлуки, со што дополнително, како истакнат член на ВМРО ДПМНЕ, вршиш влијание на повисоките судски органи. За што според член 13 од Уставот, се додека нема правосилна судска одлука, секој е невин. 

Не треба да покажува вина Влатко Ѓорчев, Влатко Ѓорчев му прави само мечкина услуга на Никола Груевски и неговите советници. Секој твој настап нас ни носи поени. И ние сме радосни што ќе ни одговараш на 14 пратеници.  Затоа што ќе покажеш, дека во правото нема колективна вина. Не може да има аналогија како што велиш, некој од соработниците од Бучковски, во изминатиот период биле осудени со неправосилни судски одлуки. Се покажува дека се политички мотивирани. 

А да не ја правиш таа аналогија и да си речеш нели е чудно нашиот поранешен истакнат член Далаверски, кој беше директор на Царина, или нашиот истакнат член Станинов кој беше директор на УЈП или нашиот истакнат член Пеловски, кој беше директор на Бирото за стокови резерви да се под истрага или да имаат судски одлуки кои не се павосилни. А нивниот шеф на сите тројца, ништо не му фали. Шеф им беше Никола Греувски.

Или да одам понатаму. Министерот за финансии во скандалот кој сега следи за 60 милиони оштета на Буџетот на Република Македонија за експорт импорт банка да не знаел ништо, да биде кабаетлија кој? Некој трет. Или за национална платежна картичка проектот 8 милиони евра, на крајот продаден 6 месеци по промоција  за 1 милион евра, да нема доволно докази а да биде инволвиран и твојот сегашен шеф и министерот за внатрешни работи и министерот за танспорт и врски, и помошник диркторот за финансии, и за нив ни еднаш од оваа говорница не споменеш. Влатко кога ќе ги земеш овие 4 случаи да ги разработиш онака како што го имаше ОХИС случајот, Борче Петровски, Владо Димов, тогаш и јас ќе ти се придружам во оваа борба. Вака останува се тресење празна слама. 

Љубиша Георгиевски: Благодарам. 

Влатко Ѓорчев, контра реплика. 

Влатко Ѓорчев: Господине Бучковски, вашиот проблем е што сите околу вас се во затвор. За бачило каде што преку Министерство за одбрана исплаќавте огромни пари, и каде што вашиот адвокат во судскиот процес против мене, Саша Андоновски и нотарот кој што вие го предложивте во Правниот совет на Владата исто така е осуден. Вашиот проблем е продажбата на оружје и вашите шефови на логистика, офицерскиот дом во Велес. Вашиот советник Маниќ со 500 евра месечно за базен, анкетите што ги местевте, Миле Драгиќ и знаете што е вашиот, можеби во  моментов, во моментов најголем проблем. 

Господине Бучковски, јас ќе ви кажам нешто, нешто што знае половина Скопје, сите адвокати, сите обвинители, цело судство. Вашите соработници пропеаја. И кажаа колку пари имаа за вас, колку за СДСМ, колку за кампања а колку за самите нив. Пред истражен судија кажано. Тоа е вашиот проблем и затоа сте нервозен. 

Љубиша Георгиевски: Повелете господине Ѓерамитчиоски со вашата реплика. 

Тале Герамитчиоски: Благодарам претседателе. 

Мојата реплика можеби нема да трае три минути. 

Дозволете да го искажам своето разочарување, што при секој настап на мојот колега, текот на седницата се одвива вака како што се одвива. Дали ние имаме наш Владимир Жириновски и во Собранието и дали секогаш во наредните три години ќе се случува истото сценарио? Ако сакаме да ја подигнеме тензијата, ако сакаме да предизвикаме нервоза, ќе го пратиме Влатко Ѓорчев на говорница, ќе искаже ред инсинуации, ред лаги, па ред, повторно инсинуации и така ќе се предизвика прекин. 

Жал ми е што еве, неколку од нас се обидовме, во време на паузата да го спречиме ова. Верувајте, не ни е задоволство цела пратеничка група на СДС да се јавуваме на реплика и да одолговлекуваме нешто. Но, ваков речник, со омраза, не е добредојден во Собранието. Вакво ниво на меѓусебни дисквалификации и непочитувања не е воопшто добредојдено. Ние треба да покажуваме пример пред народот. Пример на однесување, да дискутираме, да дебатираме за проблемите кои се важни за овој народ. 

Вакви јалови расправи во кои што изигруваме истражни судии, во кои што Парламентот го претвораме во судница, нема долгорочно  да не однесат на многу подобро ниво на кое што сите се надеваме. Жалам ако колегата својата политичка кариера ја одбрал да ја гради на овој начин. 

Можеби, краткорочно, некои луѓе ќе  му кажат: браво; лом ги стори; како им кажа во лице, како го откри криминалот во Република Македонија; со тебе почнува и завршува се. 

Но, долгорочно, колега ќе ви се свети таа избрана тактика на градење на вашата политичка кариера. Тоа е нивото и тоа е начинот на комуникација. Од тоа не можеме да избегаме. Секој обид да се сведе во културна комуникација, се плашам дека ќе биде јалов. Благодарам. 

Љубиша Георгиевски: Има ли контра реплика господине Ѓорчев? Повелете. 

Владимир Ѓорчев:  Господине Герамитчиоски, знаете што е омраза? Омраза е да се зголеми од 140 илјади на невработени на 340 илјади невработени во приватизација. Тоа е омраза и тоа е зло дело кон сопствениот народ. Тоа е зло дело кон сопствениот народ. 

(Реакции во салата) 

Љубиша Георгиевски: Ве молам, ве молам, сега. 

Владимир Ѓорчев: Омраза е кога Владо Бучковски, Ѓорѓи Спасов на прес конференција ќе кажат на Љубе Бошковски - “ако Хаг не му суди, ние ќе му судиме”. Значи, тоа е она што вие го кажувавте. 

И на крајот, јас само ќе ви кажам уште една работа, а тоа е актуелниот, моментален проблем на Владо Бучковски. Неговите соработници или содружници пред истражен судија имаат дадено исказ што е огромен проблем за Владо Бучковски, каде што велат што имало за нив, што имало за него, што имало за СДСМ кампањата Бранко Црвенковски 2004. Тоа е вашиот проблем. 

Љубиша Георгиевски: Благодарам. 

Господине Спасовски, повелете, вашите три  минути. 

Оливер Спасовски:  Благодарам почитуван претседателе. 

Господине Ѓорчев година дена не можете да сватите дека не сте веќе портпарол на опозиционата ВМРО ДПМНЕ. Година дена. Мислите дека со митингашките изјави ќе можете повторно да ја замајувате јавноста дека на таков начин ќе остварите нешто и ќе им го подобрите животот? Не. Се лажете, затоа што и тие се научија. Многу подобро разбираат за состојбите во Република Македонија отколку што тоа вие го правите. Заради тоа што правите исклучиво по налог на оние што ви се шефови, слично на она што го говорев вчера за некои други пратеници. Еднаш за Љубчо Георгиевски, денеска за Груевски. Истите, на ист начин како и до сега. 

Добро би било да излезете овде на говорница, да зборувате за Смиленски или да се сликате пред спомениците во Република Македонија што тој ги направи под патронат на Груевски и на Љубчо Георгиевски во тој период и да им кажете на сите во Република Македонија дека тоа е дело на нашиот шеф, заедно со него кој денеска се наоѓа исто така пред СУП. Добро е да говорите за Даравелски, да го донесете во Република Македонија и исто така да се сликате во Куманово, пред сите фабрики што ги направи, живи споменици, што сведочат за арамилакот на ВМРО ДПМНЕ во тој период од 1998 до 2002 година. Да го најдете господинот Новица Дамјановски, исто така кој беше соучесник во овие настани исто така од 1998 до 2002 година или можеби да разговарате за Чинговски Владо, за 500 илјади евра, сега проневерени, во ЕЛЕМ, што вешто го скривате, што најверојатно завршиле некаде во касата на партијата. За Станинов и за сите други. Тоа ќе биде вистинска и реална борба за која што се залагате во настапите и во говорите што ги искажувате овде или не знам од кои други говорници. Само така ќе докажете дека поддржувате борба против  корупција и криминал. Не, не со легални документи овде што ги нудите од Министерството за одбрана, дека некој потпишал, државен советник или не знам кој таму, без да проверите. Лесно е да се изнесуваат инсинуации и да ги кажувате однапред пресудите што ќе се случат за 6 месеци во Република Македонија. Тоа, апсолутно не личи на еден пратеник, посебно на еден иден правник. Меѓутоа, заради процедурата не ви замерувам. Тогаш кога ќе дојде време, ќе зборуваме. 

Љубиша Георгиевски: Конетра реплика господин Влатко Ѓорчев. 

Влатко Ѓорчев: Мала исправка колега Спасовски, ке ви кажам точно кој потпишал. Потпишала Магдалена Нестороска, член на раководството на општинска организација СДСМ Тетово, трета на вашата листа за пратеници и си пишува  многу убаво наредбодавец: Државен советник. Таа потпишала, ваш кадровик во Министерството за одбрана, за префрлање на овие пари. 

Кога зборуваме за Смиленски, добро паметите и убаво знаете кога Смиленски го почна походот врз Македонија. Смиленски почна свој поход врз Македонија  во 1994 и 1995 година кога го уништи Центро, во времето кога вие во ова Собрание имавте 62 пратеници, а вашата коалиција имаше вкупно 118 од 120 пратеници. И, ако толку многу работи зборувам, прогласете ме за ирелевантен и не се нервирајте. Знаете дека сум во право и тоа ве боли. 

Љубиша Георгиевски: Благодарам.

Господине Рилкоски,  повелете, вашата реплика.

Никола Рилкоски: Почитуван претседателе, 

Барам да престанете да бидете кловн во овој циркус од седница.

Љубиша Георгиевски: Јас барам да престанете да ме навредувате. Не е убаво. Ме нарече  кловн. Ако реплицирате на Ѓорчев, реплицирајте на Ѓорчев, а не на мене.

Никола Рилкоски: Кажувам тоа што го мислам да го кажам и не случајно го кажувам. А, за вас млад колега Ѓорчев можам да кажам дека е илузија да можеш да бидеш интелектуалец, а понајмалку правник. Остана како што беше плукач и само плукач. Кога човек те гледа просто да ти се чуди, навистина си млад со убаво дотерана фризура завртена со копче божем си женско...

Љубиша Георгиевски: Ве молам без навреди. Продолжете.

Никола Рилкоски: Да продолжам, ќе продолжам претседателе, немам ништо против жените вие како што рековте, напротив имам против тие што ги имитираат жените. Наместо тие манири со подигнатото ниво на вашиот адреалин и хормоните да ги искористите на право место. Цел ден се занимавате со плукање и само плукање. Од синоќа во расправата што ја имаше со твојата шефица се уверив дека ти плукаш во погрешна насока или нагоре или спроти ветрот. Меѓутоа, и во едниот и во другиот случај тоа што го плукаш...

Љубиша Георгиевски: Благодарам.

Никола Рилкоски: Претседателе вие ми го земавте времето.

Љубиша Георгиевски: Времето ви истече.

Контра реплика Владимир Ѓорчев.

Владимир Ѓорчев: Што е циркус? Циркус е она што го правевте на седницата на мандатно имунитетни прашања и уште нешто за Владо Бучковски. Човекот кој за 6-те години во високата политика нема ден без афера, скандал, тужба за клевета, конфликт од сите можни видови. Направи се што можеше да ја загуби војната во 2001 година. Предизвика тепање на стружани, распад на СДСМ, трагедија на партијата, политичка перверзија со дружбата со политичките противници, најмалку 15 службеници од Министерството за одрана со кое тој раководеше прими во притвор или во затворски казни за дела во неговиот мандат. Најголемите финансиски афери беа во неговото Министерство за време на неговото владеење. Само тој остана чист, невин до сега. Сега, судот да му суди, циркусот завршува. Понатаму, не сакам да му реплицирам на човек кој што мава со шишиња по жени и не сакам понатаму да му реплицирам на човек што мава со шишиња по жени.
Љубиша Георгиевски: Благодарам.

Пауза од 10 минути.

(По паузата)

Љубиша Георгиевски: Ги повикувам пратениците да влезат во салата и да ги завземат своите места. 

Дами и господа пратеници, продолжуваме со седницата.

Процедурална интервенција побара господин Бучковски, повелете.

Владо Бучковски: Претседателе, јас уште еднаш апелирам за она што претходно се договоривме и што настана како проблем, по настапот на пратеничката Ружа Ѓорѓеска, која исто така е пратеник од изборната единица број 6. Опасно е кога повторно ќе ја враќаме 2001 година и повторно ќе чепкаме по старите рани дали требаше или не требаше Македонија да биде унитарна држава. Значи, мислам дека најповеќе вие во моментот кога спомнувањето на 2001 од аспект дали требаше или не војниот конфликт да заврши со војна победа на едната или другата страна или со политички договор да реагирате, затоа што мислам за она што предупреди и пратеничката од нашата пратеничка група Цветанка Ивановска, она што апелираше пратеникот Лазо Китановски, не траба во овие сензитивни моменти дополнително да создаваме заблуда дека се уште во најголемата владеачка партија се живи идеите дека тогаш направивме грешки, дека требаше да одиме до крај со воена победа на Армијата и полицијата. Благодарам.

Љубиша Георгиевски: Наполно се согласувам со вашата процедурална интервенција, наполно, тие работи се завршени, апсолвирани и не треба да се проблематизираат, меѓутоа така се случи како што се случи, јас интервенирав. Ако е полемичка сега ова против ова, ако е сосема друга повелете процедурално.

Илија Димовски: Претседателе, тоа не беше воопшто ни процедурално така да не чуствувам потреба да полимизирам. Член 86 од Деловникот на Собранието на Република Македонија вели: “на пратеник кој побарал збор да исправи неточно пренесен навод или навод што предизвикал недоразбирање или потреба од лично  дообјаснување, претседателот ќе му даде збор во заграда реплика, кога говорот ќе заврши оној кој ја предизвикал потребата од исправка”. Значи, никаде во Деловникот на Република Македонија  не е предвидено дека репликите треба да се користат за лични навреди, за потценување, омаловажување и навредување. Јас би апелирам овие два дена се изнаслушавме спрема колегата Васко Шутаров, спрема колегата Петар Поп Арсов, спрема колешката Светлана Јакимовска, спрема колешката Ружа Ѓорѓеска, спрема колегата Влатко Ѓорчев,  еден грст навреди, злоупотреби на говорницата, омаловажување, нешто што не доликува од страна на пратениците на СДСМ. Тоа не го направи еден пратеник, не го направи само пратеникот Владо Бучковски, кој што можеби е како што тој сам кажал диферециран во оваа расправа, го направија и други пратеници од СДСМ. Овој тренд е нов на Балканот, се случува последната година, две се случува во српскиот Парламент, се случува во бугарскиот Парламент, итн, јас би замолил до повозрастните и поискусни пратеници од СДСМ да поразговараат со своите колеги и да им објаснат дека говорницата не треба да се користи за лични навреди, за омаложување и не треба да се злоупотребува, овде не сме присутни да разговараме за личноста на било кој пратеник. Овде сме присутни да разговараме за граѓаните на Република Македонија. Никаква полза за Република Македонија нема да и донесеме ако почнеме со лични навреди и омаловажување. Јас не сакам да го ускратам правото на секој пратеник, меѓутоа на крај јавноста ќе цени кое е нивото на култура, кое е нивото на стабилност и сериозност на секој од нас. Ова го кажувам од аспект поради не смееме претседателе да дозволиме македонскиот Парламент да се претвори во арена, каде нема да има аргументи, каде нема да има дискусии ќе има само лични навреди, ќе има само омаловажувања итн, итн. 

Јас повторно ќе речам, апелирам до повозрастните и поискусни пратеници од СДСМ да го земат тоа во предвид, на крај на краиштата тоа ќе биде од полза и на рејтингот каков, таков на Социјал демократскиот сојуз.

Љубиша Георгиевски: Јас ви благодарам на вашата процедурална интервеница само под услов ако сите се согласиме со една света вистина дека навредите се секогаш двосмерни, никогаш не се едносмерни и никогаш не можиме за навредите и за општата ситуација само една страна да обвиниме. Мислам дека во овој Парламент секој човек кога ќе земе збор, го зема зборот на свој интелектуален ризик. Интелектуалниот ризик е голем, дали тој ќе навредува или ќе говори како што треба и како што се очекува од него, тој е сосем инвидуална одговорност не би ја лоцирал во ниту една пратеничка група посебно. Тоа е опасно така да се лоцира. 

Сега, Грковска баравте процедурално, па потоа и Китановски процедурално.

(Реакција од пратеник)

Грковска прва побара, може ако допушта Грковска, повелете вашите три минути.

Прво Лазар Китановски, повелете вашите три минути.

Лазар Китановски: Знаете, за кавга секој пат се потребни двајца. Јас не случајно реков уште првиот ден. Значи, од каде произлегува револтот? Од тоа што во дискусиите од еден добар дел учесници од ВМРО-ДПМНЕ случаи кој е во процедура, во своите дискусиите ги прогласуваат за практично завршени криминалци. Што е недозволиво. И ве молиме, се согласувам дека не треба да има навреди,  меѓутоа потеклото на навредите е во тоа што во секоја дискусија не само за дискусија на темата на дневниот ред, туку и се набројуваат и многу други случаи кои не се завршени со правосилна судска пресуда и замислете каква е таа лична навреда на тие луѓе и на семејствата нивни, и на пријателите, и на роднините, кои слушаат и гледаат. Јас ќе го кажам мојот личен пример, јас бев министер, ревизија изврши одбрана, изврши ваш член на Влада поранешен од ВМРО-ДПМНЕ немаше никаква замерка. Мене ме малтретираше една работна група во Парламентот може година дена, не знам, криминали, некои конзерви, поим од државната ревизија немам кои се тие конзерви, а извештајот позитивен. Од државната ревизија, беше тогаш претседател, шеф на  државната ревизија, поранешен министер за финансии од ВМРО-ДПМНЕ. Ставре Џиков доаѓа во Собрание и велам: Ставре, молим те или поднеси кривична пријава, ова е веќе неиздржливо. Тој вика: слушај Китановски, со Џиков се знаеме, нема врска тоа, тоа е политика. Политика, меѓутоа, дај пресечи ја  работава. Сакам да ви кажам, немојте да барате само на  една страна. И второ што предизвикува револт кај СДСМ и препорачувам да си одите кај вашиот претседател на партија, поразговарајте, списокот што е направен искинете го, не е борба против криминал направен список селективен. Бонева  ќе си ја прашате, па таа ќе ви каже, ќе ве поврзе.

Љубиша Георгиевски: Ве молам, без дијалози, има процедурална интервенција, сами нека потврдат.

(Реакција во салата).

Лазо Китановски: Значи, тој список што постои, слушајте, дозволете, кога нешто што сум кажал во политиката не се остварило, ајде кажете. Го кажувам оправдување зошто е кај нас револтот, не може притворање по список, немојте така, селективно. Тоа предизвикува револт. Ве молам, јас сум во политиката одавмна и знам многу работи. Јас ако почнам да зборувам, но не сакам да зборувам, се воздржувам од зборување. Можеби од тие причини да нема за крв. За да не биде до крај готово послушајте ме.

Љубиша Георгиевски: Готово е ви помина времето. Благодарам. 

Повелете Грковска, повелете.

Имавте прво процедурална интервенција, после имате реплика на излагањето, значи два пати по три минути. Повелете.

Славица Грковска: Почитуван претседателе, мене ме радува што сега слушам дека после една година наши процедурални интервенции, замолници до пратениците на парламентарното мнозинство, меѓутоа и до министрите во Владата на ВМРО-ДПМНЕ, да не упатуваат лични дисквалификации и навреди на аргументите кои што опозицијата ги истакнува по одредени законски решенија и точки на дневен ред, конечно наидоа на прием кај парламентарното мнозинство. И се надевам дека ќе го почитуваат во наредните денови од работењето на овој Парламент во име на дигнитетот на Парламентот. Меѓутоа, заради тоа што не можам да си дозволам, прво како личност, а потоа како пратеник да се симнам на нивото кое пратеникот Ѓорчев го промовираше тука по повод денешната дискусија јас се откажувам од репликата.

Љубиша Георгиевски: Ве молам без упаѓање.

Илија, ве молам, продолжете. 

Од репликата се откажавте, благодарам.

Во тој случај госпоѓа Иванова, не е тука, госпоѓа Бендевска не е тука, Влатко Серафимов е тука повелете.

Влатко Серафимов: Почитуван господине претседателе,  почитувани колеги пратеници.

Немам намера да реплицирам на човек кој ја срами неговата пратеничка група. Нема намера да реплицирам на човек кој што дозволи со неговиот однос и неговото понашање во оваа сала неговиот координатор госпоѓа Силвана Бонева јавно да ни се извини на пратениците од СДСМ. Нема да реплицирам на човек кој што заработува повеќе од 1000 евра од ова Собрание, народни пари, нема да реплицирам на човек кој што шета по светот и ги троши парите од народот, а воедно на крајот сакам да кажам, немам намера да му реплицирам на човекот кој 10 години го финансира државата за да го дооформи неговото образование, а самите знаеме дека е тој еден млад и надежен студент на Универзитетот Св. Кирил и Методија. Благодарам.

Љубиша Георгиевски: Благодарам.

Има контра реплика, има кој да реагира на која е адресата упатена. Затоа е контра реплика.

Повелете господине Ѓорчев.

Владимир Ѓорчев: Благодарам.

Значи, господине Серафимов велите дека ја срамам сопствената партија итн, итн, не демантиравте ниту еден од наводите кои што ги кажав, не демантиравте ниту еден аргумент документ кој што го покажав, туку само прашувавте од каде ми се, од каде ми се. Тоа е една работа.

Втора работа, апропо првата работа, вчера Радмила Шекеринска, вашата лидерка го кажа следново го парафразираше односно го цитираше Наполеон, велејќи: не му помагај, не му кажувај на непријателот кога греши. Значи, ве молам доколку грешам, согласно препораките на Шекеринска не ми укажувајте дека грешам. Не се возбудувајте, прогласете ме за илеревантен, игнорирајте ме и тоа е тоа. Но, вие знаете дека сум во право, ве боли  и затоа сте нервозни. Многу едноставна работата.

Љубиша Георгиевски: Благодарам.

Госпоѓа Филипова не е тука, госпоѓа Цветковска не е тука, госпоѓа Бендевска го пропушти својот ред, дали сакате сега да ја земете репликата точно има време не бевте тука кога ве прозивав.

Значи, сакате сега. Значи госпоѓа Бендевска има реплика и има време за контра реплика и тука ќе завршиме и ќе дадеме пауза за ручек, повелете госпоѓо Бендевска.

Весна Бендевска: Благодарам претседателе, ова е за прв пат кон мене да имате ваков однос навистина.

Љубиша Георгиевски:  Ред ви е, деловнички е така. Ние сме инаку битолчани, но да не помислат луѓето дека имаме посебни наклоности еден кон друг.

Весна Бендевска: Па не би градирала кој е поголем битолчанец или не, за тоа постојат факти, не е битно,  во овој момент не знам зошто господинот Ѓорчев ја напушти салата, претпоставувам од сопствени причини, така да мојата реплика кон него ќе е без смисла.

Љубиша Георгиевски: Благодарам, господине Киров, вас да ве прашам бидејќи сте вие на ред сега. Би започнале вие па на пауза да прекинете или после пауза. Значи после паузата во 3 часот продолжуваме со говор на господинот Ацо Киров. Благодарам.

Пауза до 15 часот.

(По паузата седницата продолжи со работа во 15,07 часот)

Љубиша Георгиевски: Го повикувам пратениците кои не се влезени во салата да влезат, продолжуваме со работа.

Продолжуваме со работа 63-та седница на Собранието на Република Македонија.

Збор има господин Ацо Киров, повелете.

Ацо Киров: Благодарам претседателе.

Почитувани колеги пратеници,

До синојка имав друг концепт околу кој сакав да зборувам, но колегата Игор Ивановски некаде синојка околу 23,00 часот, кога побара да се емитува снимката од седницата на први вечерата, сакам да дадам едно свое видување, кога веќе не ни е овозможено да ја гледаме оваа снимка од седницата, јас би сакал нешто повеќе да кажам за неа, иако ја имаме разгледување на работата на Комисијата како точка два. Според мене, не знам дали оваа точка ќе дојде на дневен ред, затоа како ќе се одвива расправата по точка еден, јас ќе продолжам така.

Комисијата заврши така како што заврши. Ние баравме да ја гледаме снимката. Се обвинуваме едни со други дека било вака, дека било така. Не ја добивме снимката. Затоа, во моето видување ќе се произнесам околу тоа на оваа седница.

Мое мислење е дека седницата беше режирана. Беше режирана, мислам и така е, од партискиот врв на ВМРО-ДПМНЕ на чело со нашиот почитуван претседател Љубиша Георгиевски.

Зошто велам режирана? Според мене, мислам дека барем 5-6 месеци однапред се знаеше кога ќе биде оваа седница на Законодавно-правната комисија, односно кога ќе беше премиерата. Можеби беше определен и часот, во 19,00 часот на 1 август. За сето тоа да се оствари, требаше да се ангажираат учесници во овој филм што беше режиран 5-6 месеци однапред. Овде имавме неколку, односно 6 артисти кои беа ангажирани да учествуваат во овој филм. Според мене, тројца дебитанти и тројца поискусни артисти.

Значи, неискусните или дебитантите беа пратеничките од ВМРО-ДПМНЕ. А поискусните беа госпоѓа Лалчевска, господинот Зашов и господинот Матоши. Тие, гласаа како што гласаа. Господинот Матоши гласаше за определување притвор на господинот Бучковски, од причини што мора неговата партија ДПА да враќа на ВМРО-ДПМНЕ, затоа што ако не беше ВМРО-ДПМНЕ, ДПА немаше да биде во власта. Тоа го сфаќам.

Госпоѓа Лалчевска, за неа сум сигурно убеден и уверен дека гласаше мимо својата волја. Но и таа гласаше за определување мерка притвор за господинот Бучковски. За неа не би сакал да зборувам дали била во право или не била во право. Всушност, таа не беше во право, но од почит кон неа и кон нејзиниот лидер, не би сакал повеќе да зборувам.

Најмногу сум изненаден од господинот Зашов. Не знам господинот Зашов зошто дигна два прста или раката за определување мерка притвор, односно одземање на имунитетот на господинот Бучковски,  но гледам не е во салата. Ако дојде, можеби ќе одговори дали со неговото кревање на рака подотвори некоја порта за дипломатија во некоја западно-европска земја или во некоја преку океанска земја. Ако тоа му бил договорот со ВМРО-ДПМНЕ, односно со господинот Никола Груевски, мислам дека успеа во тоа. Сепак, мислам, тоа е мое мислење, не треба да се гази преку лешеви за да се оствари некоја цел, бидејќи јас ќе сфатам некој политичар, пратеник, кој има кариера пред себе, на тој нажин да постапи, но господинот Зашов не можам да го сфатам, затоа што беше оваа фотелја, можеби дипломатијата му е подобра отколку оваа фотелја во ова Собрание, во оваа сала. Но, можеби тој успеа во она што го има замислено во претходниот период. Ако е тука, ако ме слуша, ќе одговори дали има некој договор.

Исто така, би сакал да кажам и за трите учеснички од ВМРО-ДПМНЕ во овој режиран филм, госпоѓата Светлана Јакимовска, Тулиева и Анета Стефановска.

Од нив сум посебно изненаден, бидејќи трите се дипломирани правнички. Баш на Комисијата што беше за одземање на имунитетот, односно за одредување притвор на господинот Бучковски, тие како дипломирани правници требаше подобро да размислат од другите учесници кои кренаа рака. Зошто? Затоа што се дипломирани економисти и нивната диплома многу повеќе тежи како правници во случајов.

Не знам зошто така постапиле, но сигурен сум, кога се режирал овој филм, дека вие почитувани колешки дека ниту сценариото го немате прочитано, па така едноставно сте зафатиле да играте во овој филм.

А другите тројца колеги, поискусни, мислам дека го имаат прочитано сценариото, но гласаа така како што гласаа, поради одредени цели.

Вие не бевте само учесници во овој режиран филм. Тука беше и еден друг глумец, господинот Влатко Ѓорчев, кој седеше до претседателката и кој што беше во контакт, господинот Влатко Ѓорчев беше тој кој ја одржуваше комуникацијата со канцеларијата на господинот Велјаноски Трајко. Ги даваше насоките како да се одвиваат насоките. Имаше и други учесници.

Уште следниот ден потрчаа да се понудат како идни артисти, глумци во некое следно сценарио. Сето се случуваше во Четвртокот вечер и веќе во понеделник, преку новини госпоѓата Лилјана Поповска веднаш се јави преку новини и тоа значеше за мене една понуда за некој сценарио за филм. Не е овде Лилјана Поповска да и кажам дека не мора толку многу да се додворува на ВМРО-ДПМНЕ и кога се министрите тука и преку весници.

Истото се однесува и за господинот Павле Трајанов. Господинот Павле Трајанов секогаш изигрува потпарол на ВМРО-ДПМНЕ. Неназначен потпарол на ВМРО-ДПМНЕ. Ако има толку желба да биде потпарол на ВМРО-ДПМНЕ, нека дојде во вашите редови. Не случајно овде спомнав партии за Лилјана Поповска и господинот Павле Трајанов, бидејќи тие се партија-човек.

Понатаму, би сакал дека имаше и други артисти, други учесници кои чекаат на ред, кои се додворуваат итн но тие се само за еднократна употреба и мислам дека нема политички толку да тераат.

Во мојата дискусија би сакал да кажам нешто и за претседателката. Едино добро што можам да кажам за неа и го почитувам, што, можеби, мимо партиските наредби, овозможи седницата да се одложи од 19,00 до 20,00 часот. Тоа го почитувам, а го почитуваме и ние од СДС. Иако можеби за тоа после сте имале некоја несакана дискусија со своите партијци. И, сето тоа што се случи, се случи филмот требаше премиерно во 20,00 да заврши снимањето и врвот на филмот и спектакуралното апсење на границата да се случи после 20,00 часот или наредниот ден на први или втори август. Благодарам.

Љубиша Георгиевски: Благодарам и јас.

Реплика има госпоѓа Јакимовска.

Повелете вашите три минути.

Светлана Јакимовска: Благодарам претседателе.

Морам да кажам дека, навистина, го почитувам колегата Киров. Ми се допаѓа неговата дискусија. Меѓутоа, морам да поставам едно прашање. Дали господине Киров, тоа што велите дека е ваше мислење, меѓутоа ја прераскажавте целата ситуација а не бевте таму, дали ја добивте сликата за Комисијата од она што го гледавте на телевизија, дали од колегите што ви прераскажаа?

Да ве прашам, дали знаете точно кои пратеници присуствуваа кои не се членови на Комисијата?

(Дофрлање од место)

Јас се извинувам колешке Ивановска, јас реплицирам на колегата. Вие многу добро ја знаете процедурата и мислам апсолутно нема потреба да влегувате во дијалог со мене во овој момент.

Инаку, дали е донесена одлука, дали не е донесена одлука кој гласал, зошто гласал, тоа се се знае. Неколку пати е кажано. На 2-3 пати излегов на оваа говорница за реплики на одредени колеги дискутанти. Можете повторно да прашувате. И понатаму да прашувате. Меѓутоа факт е дека е се регуларно постапено. Постапено е онака како што некој не постапил 2004 година, без писмено барање од претседателот на Собранието се дрзнал да свика Комисија, без барање од надлежен истражен орган, се дрзнал да донесе одлука. На база на што е донесена некоја одлука во 2004 година без да биде повикано лице за кое е расправано а за конкретниов случај три телефонски броеви ќе потврдат господине Бучковски дека се менуваат и лично разговаравме за да дојдеме официјално до кантактите и ова за вас е се нерегуларно.

Толку, не можам да помогнам повеќе.

Љубиша Георгиевски: Благодарам.

Повелете за контра реплика, вашата минута.

Ацо Киров: Колешке Јакимовска јас не бев на седница на Комисијата, но неколку пати ја имам гледано снимката. Затоа ние баравме овде да ја гледаме снимката и да видиме што се случувало и заеднички да се обидеме да донесеме некој заклучок.

Инаку, уште 30 пати да излегуваш на говорница и да ме убедуваш дека Комисијата донела одлука јас тоа не го прифаќам, затоа што нема донесено одлука.

Вие на сред расправа, без да го затворите претресот, имало пријавено пратеници за збор, вие го дадовте предлогот на гласање. Вчера втор пат ви кажав, колегата Гештаковски му предложи на претседателот да се донесе заклучок од оваа седница, а претседателот му кажа не може додека има пријавено за збор. Тоа требаше да се случи и на седницата на први август вечерта да се случи. Благодарам.

Љубиша Георгиевски: Благодарам и јас.

Бидејќи пратеникот Лилјана Поповска не е тука има збор госпоѓа Илинка Митрева, повелете.

Илинка Митрева: Благодарам претседателе, дами и господа пратеници.

Ако нешто добро излезе од оваа седница, која што се разбира е заснована врз докажан фалсификат, значи ако нешто добро излезе од оваа седница, тоа е следното. Започна еден недопрлив процес на јавна и ефикасна демистификација на владеењето на Груевски и на ДПМНЕ. Процес во кој се гледа дека не сите нивоа на владеењето, Влада, Парламент, институции може да се открие сликата на луѓе кои што се во власта на осветољубивоста, на политичкиот реваншизам. Ова е власт за која што процедурата претставува товарот од кој што треба да се ослобиди. За оваа власт законот е товар од кој што треба да се ослободи. За оваа власт Уставот е товарот од кој што треба да се ослободи. За оваа власт реформите се товарот од кој што треба да се ослободи. Значи, со еден збор ова е власт која што сака само да владее, и тоа по било која цена. Токму за тоа станува збор и на оваа седница, затоа што процесот кој што денес се случува во Собранието на Република Македонија е фингирана борба против криминалот и корупцијата. Фингирана затоа што ниту знае за процедура, ниту знае за пропис, ниту знае за правило, ниту знае за Устав, ниту знае за закон. Како што вчера во една прилика истакнав не е ова случајно, не е ова направено од незнаење. Ова е смислено. Ова е дел од една друга агенда, ова е дел од еден друг проект, ова е дел од еден опасен план, кој што Македонија ја оддалечува од остварувањето на нејзините стратешки цели за членство во Европската унија и во НАТО. Значи, смислен план на Владата да не оддалечи од она што значи европска држава, од она што значи уредена држава, од она што значи демократска држава. Значи, господа вас тоа ви е познато. Вистинската, отворената, ефикасната, системската борба против криминалот и корупцијата која што е клучен, или еден од клучните критериуми за нашето членство во Европската унија и НАТО, но и не само за тоа, туку и за нас самите во развојот на едно функционално демократско општество таа борба се заснива врз процедура. Процедурата е душата на демократијата и мислам дека никогаш во Република Македонија не се зборувало толку за процедури, за почитување на процедура, колку оваа година од владеењето на ВМРО-ДПМНЕ.

Значи, токму зад ваков тип на битка, врз принцип и процедура застанува СДСМ и спремен е да ја продолжи најжестоко. Значи, правна држава, човекови права, правна сигурност и тоа почитувани колеги пратеници за сите граѓани подеднакво, неселективно. Но, јас гледам дека Владата на ВМРО-ДПМНЕ и Груевски не го прават тоа така. Ваша специјалност практично е хаварија на сите демократски и правни инструменти во државата. Напразно комесарот Оли Рен ви упатува пораки и тоа во неколку наврати и вели “Дечки ве молам научете ги прво правилата на демократска држава, затоа што тоа е европски интерес”, за жал тоа не е ваша битка.

За Груевски, вашиот лидер, премиерот на Владата политичката дискредитација, сензационалистички апсења, јавниот линч има, би рекла афрозодијачки ефект. Му го засилува, ако повеќе сакате му го подига чувството на семоќ - јас сум партијата, партијата е државата, значи државата тоа сум јас, можам да правам што сакам. Можам да апсам кого сакам и ако некој, на пример накриво ме погледа и ако некој носи розова кошула, и ако некој има криви нозе јас ќе го уапсам, затоа што јас сум државата. А тој што не ме сака ќе го натерам да ми се плаши. Класика, Макијавели. Така, почитувани колеги пратеници влегуваме во фактите “води на страхо Влада”. Правите за Македонија на плашење, заплашени, незаштитени, сиромашни граѓани и тоа не е онаа Европа кон која што ние одиме и НАТО.

Оваа седница отвора уште едно прашање. Тоа е следното прашање. Зошто токму за време на владите на ВМРО - ДПМНЕ, Македонија се оддалечува од стратешките цели? Зошто токму тогаш се влошува нејзината меѓународна позиција? Зошто токму тогаш Македонија станува изолирана држава без пријатели. Зошто во случајов на последната Влада на ВМРО - ДПМНЕ оваа актуелнава ни бега и членството во Европската Унија и зошто ни се проблематизира членството во НАТО. Меѓутоа, сакам да ви го кажам следново. Начинот на кој што ја водите борбата против криминалот и корупцијата е смислен план за оддалечување на Република Македонија од членството во Европската Унија и во НАТО. Во тој контекс треба да го сфатите и ова интервенирање. Значи зошто токму за време на владите на ВМРО - ДПМНЕ се оддалечуваме од стратешките приоритети, зошто токму за време на оваа Влада кандидатскиот статус не е фаворизиран, зошто цела една година стагнираат реформите, зошто цела една година не се сочува ништо освен балони, балони, балони, зошто секој неуспех на Владата се покрива со ново апсење и нов скандал. Тоа прашање треба да се постави во овој парламент. Почитувани колеги пратеници мислам дека оваа наша седница денес и вчера покажа дека единствената цел на оваа Влада е тоталитарното владеење, владеењето во кое ќе се создаде атмосфера на страв, атмосфера на несигурност, правна, егзистенцијална, човечка, атмосфера во која се доведени во прашање, прво дигнитетот на човекот па потоа дигнитетот на пратеникот, атмосфера во која сите почнуваме да си го поставуваме следново прашање: каква ќе биде судбината на демократијата во Република Македонија. 

Последното прашање со кое завршувам е следното: 

Ако очигледно ги затворате славините кон Европска Унија кон каде ги отварате и зошто, кон која страна во светот? Ве молам еднаш да ми биде одговорено на ова прашање. Благодарам. 

Љубиша Георгиевски: Благодарам и јас.

Три минути реплика за пратеникот Александар Николоски. 

Александар Николоски: Благодарам претседателе. 

Ја не планирам денес да дискутирам, само би дал еден општ заклучок кој се препознава и во говорот на колешката Илинка Митрева, а тоа е дека практично ние не слушнавме денес ни вчера овде, некој од пратениците на СДСМ да застане зад Владо Бучковски односно да го одбрани Владо Бучковски. Ако внимателно ја следевте таа ни еднаш не го спомна неговото име во својот говор. Говореше за влезот во Европска Унија, за влезот во НАТО, за евро-интеграциите во познат стил не обвини дека сме против НАТО и Европска Унија. Тоа не е поентата на денешната и вчерашната дискусија. СДСМ одлучи да се занимава со процедура на оваа седница, одлучи да се занимава со тоа дали седницата на Комисијата завршила или не, дали ќе влеземе во НАТО или не, дали доаѓаат економските реформи или не. Значи одлучи да се занимава, преку случајот Бучковски, со анализирање на состојбите во државата, преку случајот Бучковски, практично со еден вид на дискусии кои се блиски до интерпелација на Влада. На овој начин никој од нив не го брани Бучковски. Она што е парадокс, повеќе пратениците од ВМРО - ДПМНЕ се обидоа да го одбранат отколку самите пратениците на СДСМ. Ние не слушнавме ни еден збор дека Бучковски бил добар министер за одбрана во време кога во Македонија имаше воен конфликт, не слушнавме ни еден добар збор дека Бучковски бил добар премиер на Република Македонија, во тешки услови за Македонија. Напротив, слушаме обвинувања за сегашната Влада итн. Тоа отвора две прашања. Прво, дали се обидувате да го искористите случајот за подигнување на сопствениот рејтинг и второ дали веќе се откажавте од Бучковски, дали се тргате од него и на овој начин се обидувате да поентирате за сопствената политичка партија. 

Љубиша Георгиевски: Благодарам. 

Процедурално за збор се јавува господинот Владо Бучковски. Повелете. 

Владо Бучковски: Без почитуваниот колега Николоски би го замолил веќе да не ме брани зошто овде не се расправа каков министер бил Владо Бучковски во 2001 година. Македониските граѓани знаат, пратениците кои се овде знаат, знае и тој добро затоа што да одевме по неговиот ум и по умот на Влатко Ѓорчев кога организираа протести против нашите сограѓани албанци, денес тој немаше да седи во овој парламент. 

Второ, напротив, колега Николоски, барањето што е од истражниот судија е процедура. Ние разговараме за процедура. Парламентот е дел од процедурата. Не станува збор овде каков министер бил Бучковски, каков политичар бил Бучковски, какви се состојбите во СДСМ. Тоа е ирелевантно. Говориме за функцијата пратеник, ќе ја почитуваме ли функцијата пратеник, ќе дозволиме ли на завршена процедура, според нас и покрај не лигитимна одлука, одбиено барање и понатаму да продолжи оваа фарса или ќе се држиме до процедурата. Процедурата значи да видиме, затоа се нашите дискусии овде. Имаше ли одлука на Комисијата, ние велиме немаше. Вие не убедувате дека имаше. Второ, има ли потреба кога имаме ресјудиката по изречено решение на истражниот судија дека е неосновано барањето за мерка притвор и по жалбата на јавниот обвинител дека нема основ за тоа што значи завршена процедура. Има ли потреба парламентот, повеќе 20 часовна работа вчера, вчера 20 часа работевме затоа што ние и подготовките ги сметаме во тоа. Значи вчера се обидовте да не ставите, тргнувам од тука кога тргна пратеникот што живее најдалеку, на работа. И тоа е процедура. Се е процедура. 

Љубиша Георгиевски: Благодарам. 

Владо Бучковски: Имам уште време. 

Љубиша Георгиевски: Имате, но мислам дека првиот дел беше релавантен, а сега ова второто џабе...

Владо Бучковски: Не, не, се е процедура, претседателе. 

Процедурална беше забелешката затоа што не барам ниту колегата Николоски ниту ВМРО - ДПМНЕ да ме брани, ниту барам Илинка Митрева и моите сопартијци да ме бранат. Јас ќе се бранам онаму каде што треба, затоа што аргументите и фактите се на моја страна, а не политичките етикетирања што ги изразуваше, изминативе два дена, Ѓорчев и нему слични. Благодарам. 

Љубиша Георгиевски: Повелете, госпоѓа Митрева една минута контра реплика. 

Илинка Митрева: Јас жалам што политичкото неискуство на младиот колега не му дозволува да ги стави во врска процедурата како демократски инструмент и нашето членство во Европска Унија и во стратешките организации, бидејќи тоа е една иста работа, процедура, демократија, човекови права, закон Устав, итн. Затоа му предлагам неговата партија да распиште наградна игра или да речеме да отвори конкурс, или што би било во стилот на ВМРО - ДПМНЕ, да испрати потерница. Еден човек во Македонија кој ќе каже дека сме поблиску до Европската Унија, дека живееме подобро, дека сме посигурни и дека сме побогати, тогаш нека се јави кај мене да разговараме. 

Љубиша Георгиевски: Благодарам. 

Авировиќ Владанка, Фиат Цановски, Ѓорѓевска Ружа, Тито Петковски, Анета Цветановска, Иван Анастасовски и Рафис Алити не се тука. Штом не се тука го губат редоследот. Ако се пријават после може. 

Има збор Цветковска Благородна, повелете. 

Благородна Цветковска: Благодарам претседателе. 

Денес во Македонија, почитувани пратеници, не важи Устав, не важи Закон, не важи Деловник. Дојде време кога власта стана промотор на кршење на процедури и не почитување на Закон. Се применува репресија и манифестација на сила од страна на власта, а при тоа никој не чувствува потреба да одговори на обвинувањата на целата јавност, во селективноста во борбата против корупцијата. 

Класичен пример за фашистичко насилство беше седницата на комисијата. Сите, не само опозицијата и медиумите и експертската јавност и меѓународните претставници знаат дека таа седница не беше регуларна, дека таа седница не е завршена, дека не е легитимна и дека најмалку беше сомнителна, особено за поводот за кој беше свикана, да му го одземе пратеничкиот имунитет на еден пратеник, па уште и бивш премиер. 

СДСМ не спори дека некој е виновен или не. Тоа ќе си го каже судската постапка. Никој овде денес не зборува дали Владо Бучковски е виновен или не. Денес овде ја спориме постапката со која власта се обиде на незаконски и неуставен начин да уапси човек, било кој човек пред камерите на грујовизација, барем така Сител телевизија смета. 

Денес зборуваме за недолентноста на власта да чувствува одговорност на државата. Зарем не можеше со истите тие докажио кои Јавното обвинителство ги поседува веќе неколку години, нови докажи нема, истата постапка за одземање имунитет на пратеник да ја поведе само две недели порано. Во нормална процедура преку седница на Собранието може и да исгласа симнуваање на пратеничкиот имунитет на Бучковски или да почека 21 август, повторно во  регуларна процедура да го направи истотот. Не, власта го одбра токму први август. Не случајно беше одбран 1-ви август, почитувани пратеници, пред Илинден, пред светол ден и празник, ден пред летните одмори на Собранието да апси еден пратеник само заради потребата на Груевски, тој наликува на Илинден.

Со ваквиот обид за апсење власта само покажа дека аргументите во случајот против Бучковски во најмала рака се сомнителни. Како инаку да ја коментираме одлуката за таквото инфантилно однесување и оваа мизерна изгубеност на моите почитувани колешки од ВМРО - ДПМНЕ, за време на седницата, кои и самите со своите постапки, прво со молчењето, со немање никакви аргументи во расправата, а потоа и со фалсификување на одлуката се погазија самите себеси. 

Прво, почитувани колешки, како жени се погазивте, како пратенички се погазивте, како колешки од овие собраниски клупи. 

Ако владата навистина сакаше да покаже дека е  искрена во оваа борба ќе обвинеше за корупцијата барем еден член или бивш член на ДПМНЕ. Не може да се апси се и кој, за да не се знае каде се крие Ламбе Арнаудов, или да се поништи пресудата на Војо Михајловски, без притова да се прават политички притисоци врз судството. Се апси пред камери со претходна најава до медиумите а во одредени случаеви и самото МВР снима и дистрибуира снимки до телевизиите, се работи за случаи на притварање на луѓе кои во текот на судската постапка може да се докаже дека се невини. Кои ќе им ја надокнади штетата, угледот и стресот на нивните семејства, нивниот образ кој ќе го обели на нивните семејства. Нормално ако потоа ја тужат државата граѓаните се свесни цекот ќе го платат токму тие, граѓаните. Зошто? Заради Груевски да има спектакли на телевизија за да најмизерен и на најнизок начин го храни својот рејтинг. 

Тепачката во клубот Процес, тепањето на руските дипломатии во Тренд, гасната бомба во клубот во Крива Паланка која беше уфрлена од страна на еден каубојски начин, од страна на началник на ОВР Крива Паланка инаку актуелен претседател на општинската организација на ВМРО - ДПМНЕ. Неговиот брат т.н. Чарли кој е осомничен и верувајте поминаа месец и четири дена, 300 наши граѓани кривопаланчани, меѓу кои и јас имаме поднесено барање и барам каде е виновникот. Виновникот го знаеме каде е. Тој е меѓу нас. Меѓутоа, каде е министерката за внатрешни работи да излезе. Каде е началникот на ОВР. Не можат, затоа што партизација постои во министерството, чиста партизација. 

Замислете, во една нормална држава која тежнее кон НАТО и Европска Унија, во ова време да се партизира и полицијата, на што личи ова. Па кој ќе не прими во Европска Унија. Мислена именка ќе биде тоа за нас тоа ако вака продолжиме. ДПМНЕ сака да владее преку сеење на страв. На таков начин владеле сите тоталитарни режими. На таквиот тип на владеење, иако на почетокот биле популарни во јавноста, на крајот завршувале трагично. 

Иако со полна уста зборови против периодот на едноумие во нашата земја Груевски ги зема класичните методи меѓутоа на Тито, на Сталин, на Енвер Хоџа, виде што прави и неговиот идол Хуго во Венецуела и се тоа го применува во своето владеење. Се служи со народни судови, непријатели на државата, тероризам, гранатирање на Владата, народни лекари, бесплатни здравствени прегледи, контрола над медиумите, партиска војска, агенција за обезбедување ЛУПУС, влевање на страв, медиумски апсења и што ли не. Груевски ги пројавува сите симптоми на тоталитарен владател. Најмногу личи токму на оние кои најмногу ги критикуваше. Вистината е дека во Македонија се потешко се живее дека животот е се поскап, дека странските инвеститори не доаѓаат. Како ќе доаѓаат кога премиерот на државата изјавува дека нема да се занимава со политика туку со економија. Не, премиерот не треба да се занимава и да се обиде да ја контролира економијата. Тој треба да се занимава со политика и да создаде услови за економија. 
Сега се обраќам кон македонската јавноста, кон граѓаните, да знаат дека живееме во една баџаначка држава во која има вработени шури, баџанаци...

Љубиша Георгиевски: Благодарам. 

Благородна Цветковска: Да ја довршам реченицата. Во која има вработувања шури, баџанаци, веренции, братучеди, јатрви, сфаќи, сфатов. Државата се претвара во семејно партиска фирма, до шурата девер, до баџанакот сфат. 

Љубиша Георгиевски: Благодарам. Една минута подолго зборувавте. 

Благородна Цветковска: Премногу сте нестрпливи. Кога станува збор, како да ви е син, како да ви е на срце, не знам што толку браните. Почитувајте ме и мене. 

Љубиша Георгиевски: На срце ми лежи лута рана.

Повелете, госпоѓа Цветковска. 

Благородна Цветковска: Ако ни лежи има да ни лежи лута рана, а на мене ми лежи болката за овој народ. Благодарам. 

Љубиша Георгиевски: Весна Јаневска, повелете. 

Весна Јаневска:  Благодарам господине претседателе. 

Почитувани пратеници, иако во јавноста постои друго мислење пратеничкиот имунитет е единствената привилегија што пратениците ја имаат. И тоа, за да ја искажат својата политичка мисла и својот политички збор, не за друго. 

Пред пет години, кога се одземаше имунитетот на господин Љубе Бешковски, пратеникот Љубе Бешковски, без писмено барање во рок од 20 минути и без негово присуство, тогаш владеачката група на пратеници не зборуваше за човекови права, за достоинството на пратеникот и за независно судство. 

Сега, кога ѓаволот доаѓа по своето, сега се зборува за овие три елементи и се бараат тие права и се очекува од друго пратеничко мнозинство да има разбирање за сето ова. 

Мислам, според мое лично видување, од она што го видов на телевозија, дека имаше разбирање. Имаше писмена покана, се чекаше пратеникот да дојде и да присуствува на седница. Најголем број од пратениците, според она што јас го видов, беа ислушани. И, беше донесена некаква одлука, не по партиско барање, не по барање на шефот на некоја партија, туку по барање на судот. 

Ако има спор за седницата на Комисијата, сега сме тука, тоа сериозно да го разгледаме и да го решиме. Според она што јас го читам во Деловникот, затоа и пленарната седица во рок од 15 дена, по работата на Комисијата. 

Но, согласна сум дека на Комисијата се случи нешто многу страшно, според мене, всушност две нешта. Нешто, за кое јас, речиси три цели години зборувам а се вика партиски реваншизам и ќе спомнам само еден единствен случај. На пример, Војо Михајловски. Ако сите пред него работеле како тој и сите по него работеле како него, а се гони само тој, тоа не е борба против криминал, тоа е партиски реваншизам. 

На седницата на Комисијата еден пратеник си дозволи да ги праша пратеничките од ДПМНЕ каде ќе одите утре, каде бе вие ќе бегате после, значи, кога СДСМ ќе се врати на влас. Сметам дека е страшен преседан што се случуваше во Собранието на Република Македонија. 

Според мене, се случи нешто уште пострашно. Еден друг пратеник постојано и се закануваше и ја прозиваше судиката и велеше - јас сум ја гласал. Точно, ние ги гласавме и ги разрешувавме судиите и после реформите повторно ќе гласаме членови на Судскиот совет. Но, тоа преносно не значи - јас те гласав и јас ќе те разрешам кога ќе се вратам на власт и ќе те оставам на улица и преносно, во нашата чудна и необјаснива македонска свест, не значи - ти судике, што јас сум те гласал сега мене си ми должна. 

Заради таквото искривено мислење во Македонија се случи страшно нешто во судството. Јас се извинувам на поголем број од судиите, но сакам да кажам дека еден дел од судиите учествуваа во криминалната приватизација во Македонија. Еден огромен дел судии беа избрани од 1994 до 1998 година кога во Парламентот немаше опозиција, односно опозицијата беше вонпарламентна. Значи ли тоа дека тие се должни на политичарите, затоа што тогаш ги избрале? 

Па, се направи спрега помеѓу судиите и политичарите кои ги бираат и меѓу судиите и бизнисмените кои ја направија криминалната приватизација. Па, политичарите кои ја премолчеа криминалната приватизација го затворија кругот или триаголникот и така сега имаме една апсурдна ситуација. 

Наместо нам, на пратениците и политичарите и функционерите во Владата да ни се тресат коските од судиите, затоа што тие треба да го спроведат законот во оваа земја, ним им се тресат нозете од нас да не слкучајно посегнеме по нивниот и живот, по нивната работа, утре да ги разрешиме избламираме на некој начин или такво нешто. 

Во контекст на тоа, според мене, една несреќна изјава на госпоѓа Весна Бендевска, која не слушнав или не видов дека некој ја прокоментира, што мене ми личеше на признание на делото, прозиваше некого од обвинетите дека бил во Советот на интелектуалци на ВМРО ДПМНЕ. И некоја госпоѓа која работела во МЗТ, па после работела во Минситерството. Па, демек,  не сме само ние криви, кривисте и вие од ВМРО ДПМНЕ. Па, портпаролот Бичиклиски рече - криви прави пред законот се сите криви, без оглед каде и на кого припаѓаат. Ако има  политичка волја да ги исполниме еден од најзначајните услови за влез во НАТО и ЕУ. Ако има политичка волја за судските реформи на Македонија ќе и биде подобро. Оти сите се деклариравме за НАТО и ЕУ, а јас три години умот им го растурив на луѓето, потенцирајќи колку е важен влезот на Македонија во НАТО прво, а после тоа и во ЕУ. Политичка волја за судски реформи треба да има и во опозицијата и во позицијата, но и во опозицијата. Ако нема политичка волја за судски рефори, ние секако пак ќе мора да ги направиме ако сакаме да станеме европска држава, но тоа ќе биде многу тешко и многу проблематично. Јас сум длабоко убедена дека никој од нас не го сака тоа. 

Конечно да не должам многу. Искрено се надевам господине Бучковски, јас би сакала да верувам дека вие не сте виновен, затоа што бевте министер во Владата на Република Македонија и бевте премиер на Република Македонија. Јас, верувам дека повеќето граѓани на оваа земја би сакале така да излезат  на крај заради достоинството на сите нас и на оваа земја. Но тоа, не се докажува во Собранието. Тоа вие ќе мора да го направите на суд. Само тогаш и вие и нашата земја ќе останат без дамка за минатото што е толку многу страшно, како што вие успеавте да го направите вчера и денес.

Ве слушав и еве повторно со задоволство ќе ја цитирам колешката Грковска - не ми се верува. Мислам дека сварно е срамота. Ама срамота е пред целата македонска јавност да трчаме маратон, да ни излегува душата докажувајќи кој од кој е полош. Кој од кој повеќе криминал направил. Кој од кој повеќе украл од нашата земја, од македонскиот народ. Едните велат вие сте криви, вадат докази, другите велат вие сте криви, вадат докази. Сметам дека на тоа, еден ден, со наша заедничка волја треба да му ставиме крај.

Ако продолжиме во ист стил да дискутираме, ако продолжиме во ист стил бестрамно да се однесуваме во Парламентот, така сметам дека и другите кои не гледаат од страна толку и ќе не почитуваат.

А, наша задача е со спроведување на судски реформи и со примерот на овој Парламент дека пред законот сите се исти и сите рамноправно се третираат, да докажеме дека навистина имаме капацитет да го сториме она за што постојано се декларираме. Ви благодарам.

Љубиша Георгиевски: Ви благодарам и јас.

За реплика се пријавија Грковска и Бучковски Владимир и Весна Бендевска.

Повелете госпоѓо Грковска.

Славица Грковска: Благодарам господине претседателе.

Она што мене ме разочарува она што госпоѓата Јаневска ме помешала со некој пратеник од ВМРО-ДПМНЕ. Во ниту една моја дискусија јас не бранев криминал. Ниту сум бранела до сега, ниту пак имам намера тоа да го правам. Меѓутоа, за разлика од моите колеги од парламентарното мнозинство, јас го знам местото каде што тоа се прави. Пратениците ја немаат таа улога. И, ако цело време се залагаме за независност на институциите,тогаш тоа треба да го покажеме и на дело. Да не излегуваме со информации што останатите пратеници ги немаат, а некои ги имаат во смисла на изјави кои се дадени пред истражен судија итн. 

Значи, тоа што за мене е неспорно е фактот што секој кој се огрешил од законот, без разлика дали е пратеник, дали е министер, дали е премиер во моментот или е бивш функционер, дека за тоа треба да одговара. И, за мене, тука нема ништо спорно. 

Меѓутоа, ако во име на борба против корупцијата и организираниот криминал се врши прекршување на Уставот, се врши кршење на процедури во Деловникот, тогаш тоа за мене е сигнал дека е прекршен принципот на владеење на правото, за мене е сигнал дека се кршат грубо човековите права и за мене тоа е сигнал дека, како пратеници, сите имаме обврска да реагираме во име на почитување на Уставот, на законите и на Деловникот и за мене тоа е сигнал дека тоа треба да го направи секој пратеник, без разлика од која пратеничка група доаѓа.

И, јас ве уверувам дека мојата реакција ќе беше иста доколку стануваше збор и за пратеник од друга пратеничка  група. Па и од ВМРО-ДПМНЕ. Јас сум убедена дека ние ќе дојдеме и до таква ситуација, имајќи го предвид начинот на кој функционира Груевски, дека во даден момент, доколку оцени за неговиот личен рејтинг дека е добро да има спектакуларно апсење и на пратеник од парламентарното мнозинство, дека истото тоа ќе го направи, без разлика на Уставот, на законите, на процедурата. Меѓутоа јас и тогаш ќе се спротиставам. Но, ќе дозволам судот, пратеникот и функционерот, во судска процедура да докаже дали е виновен или не е. Ако е виновен судот ќе процени и треба да ги сноси последите функционерот за тоа. Благодарам.

Љубиша Георгиевски:  Благодарам.

Контра реплика за Весна Јаневска, повелете.

Весна Јаневска: Драго ми е што се согласуваме. Јас само го цитирав она што го слушнав од вас на Комисијата, “ не ми се верува”, нели, беше така момент што, навистина, според мене, соодветствува и на оваа седница. 

Па ние сосема се согласуваме колешке Грковска. Ние сме за законот, ние сме за правдата, ние сме за почитување на Деловникот и затоа е оваа седница денеска за да го испочитуваме Деловникот, Уставот, правата на пратениците, да се најдеме, да се соочиме со законот, со барањата. Не гледам причина зошто на оваа седница, во која треба да се бранат Уставот и Деловникот, треба да се дискутира за Владата, за опозицијата, за Пиноче повеќе би рекла отколку за (не се слуша), според мене посоодветно е, но жално е меѓу себе да си ги упатуваме таквите епитети, би рекла и тоа  пред македонската јавноста. Ви благодарам.

Љубиша Георгиевски: Благодарам и јас.

Господин Бучковски имаше реплика.

Владо Бучковски: Благодарам претседателе.

Ценетата колешка Јаневска очигледно не беше тука на 1  и 2 август. Само посредно ги има информациите и се обиде да прави една паралела со еден претходен случај каде што има неколку крупни разлики.

Прво, основаната разлика е што во првиот случај, кога беше пратеникот Бошковски во прашање, стануваше збор за кривично дело за кое беше осомничен од овластен предлагач. Тогаш дојде основниот јавен обвинител на седницата, министерот за внатрешни работи, во една поинаква процедура беше испратено и писмено барање до него. Но, писменото барање не беше примено во хотелот Амбасадор, ниту во Адвокатската комора. До адвокатот беше упатено Јагнула Куновска. И, само заради тоа што тој одбра да не дојде, немаше можност тој за тоа дело, за кое исклучиво е тоа дело според ЗКП, Законот за кривична постапка каде што пратениците не траба, условно речено, да имаат дилема, за тоа што вели ЗКП, за дело за кое осомничениот може да добие доживотен затвор, притворот е задолжителен. Единствено дело е. кога говорат пратениците, тоа треба да го знаат. 

Второ, таму имаше обид писмената порака, писмената покана да биде испратена. Во мојот случај, претседателе ова не ви го кажав и вам затоа што го најдов пликото од МС-Брза пошта испратено од Собранието на 1 август во 18,21 часот, што на мојата домашна адреса, еве ,овде е видливо, стигна на 2 август 2007 година. Првата крупна забелешка околу неуредната достава. 

Втората, што ја исправи колешката Светлана Јакимовска, затоа што имаше добра волја од неколку членови на Комисијата да ме бара директно на мојот службен собраниски телефон. Не е таа виновна, има секретар кој ја закажува седницата. Биле испраќани СМС пораки јас да дојдам на седницата, не на мојот телефон. Проверивме овде, во собраниските служби, тој телефон не се води на името на Владо Бучковски.

Сето тоа дава една поинаква димензија.

И, на крајот, ако завршивме со уредната  или неуредната покана, она што го кажа колешката Јаневска е опасно да биде кажано, да не знае дека оној кој тврди дека сте виновен, тој докажува, колешке. Не докажувате вие во хипотетичка ситуација дека сте невин.

Љубиша Георгиевски: Контра реплика Весна Јаневска.

Весна Јаневска: Благодарам господине претседателе.

Господине Бучковски, јас не сум правник и не можам да спорам со вас што се случило, како се случило, што е прекршено, што не е прекршено.

Како скромен политичар ќе ви кажам процесот Раштански лојза падна во вода. Значи, луѓето кои една година беа во притвор, беа после тоа ослободени заедно со Љубе Бошковски. Не спорам дека, апсолутно стојам и тврдам дека треба да биде се по процедура. Но, вие самиот кажувате дека имало добра волја да биде се по процедура. 

Јас ве слушам вас. Ве барале колешката по СМС, по телефон и ве нашла и вие сте дошле тука. Во тоа е разликата. 

Искрено се надевам дека и вашиот судски процес ќе заврши како тој на 
Љубе Бошковски. Но, тоа судот ќе го каже. Ви благодарам.

Љубиша Георгиевски:  Ви благодарам и јас.

Бидејќи сега во овој мометн во салата има точно 65 пратеници, предлагам да работиме после 18,00 часот и предлогот го ставам на гласање.

Ве повикувам да гласаме.

(Пратениците гласаа).

Во присуство на 65 пратеници, гласале 47, сите 47 гласале за.

(Реакции со дофрлување)

Не, не, точно е преброено, службата е тука. Точно е пребројано. 

10 минути пауза. Се е точно пребројано.

Десет минути пауза.

(Пауза од 16,07 часот)

(По паузата седницата продолжи со работа во 16,35 часот)

Љубиша Георгиевски: Го повикувам пратениците кои не се влезени во салата да влезат, продолжуваме со работа.

Продолжуваме со работа.

Ве молам заземете си ги своите места за да можеме да продолжиме регуларно.

Ги поканувам уште еднаш пратениците што не се во салата да влезат во салата.

Бидејќи не располагаме со докази, со капацитет со кој би докажале дека имаше кворум за време на гласањето, гласањето го прогласувам за невалидно.

Притоа сакам да потцртам дека гужвата односно господин Вјекослав кој седеше до мене, кога кажа, кажа точна бројка, меѓутоа како што сите видовте ситуацијата нагло се промени. Затоа немајќи валидни докази уште еднаш потсетувам дека гласањето го прогласувам за невалидно. Мислам на гласањето за продолжување на работата.

До такво гласање дојде, затоа што на минатата координација беше кажано дека денес ќе завршиме. Сите вие знаете дека јас дојдов после 12,30 часот, кога ми беше речено  дека денеска ќе завршиме, од страна на госпоѓа Грковска, всушност сите на Координација го потврдија тоа. Јас веднаш се согласив да прекинеме една таква непродуктивна работа, другото сите го знаеме. Меѓутоа очигледно дека денеска не ќе можеме да завршиме, според тоа ќе завршиме кога ќе завршиме. Нема потреба ниту некој еднострано да брза, а друга страна да тегне, ќе се заврши кога ќе се заврши. Формално-правно ништо не се менува. Не може да дојде до промена се додека оваа седница, така наречена прва седница по Одлуката на Комисијата треба да ја донесе дефинитивната одлука. Според тоа, се останува исто.

Според овде пријавениот листинг ...

(Некои пратеници бараат збор процедурално)

Процедурално, повелете.

Има збор пратеникот Рафис Алити.

Рафис Алити: Благодарам.

Навистина не е добро да стане пракса, или да ни се случуваат нешта како што ни се случи денеска со претходното прашање за да се консултираат службите кои ги имате вие господине Георгиевски до вас, затоа што службата, секретарот, генералниот секретар, или потсекретарите, не е добро за нив, со нив да се консултирате за кворум дали има или нема, затоа што во Собранието има служби кои ги бројат пратениците и го даваат точниот број. За да не доаѓаме во ваква состојба мислам дека истото тоа вие веќе го имате па како претседавач на пленарните седници би било добро во иднина и нас пратениците да не не доведувате во неповолна состојба, да реагираме, можеби и недолично, но едновремено сакам да ме разберете дека ова го правиме само за да се почитува Деловникот и процедурата. 

Додека на овој начин не ставате во неповолна состојба и генералниот секретар и другите служби, или замениците на секретарот, бидејќи тие не се плаќаат да ги бројат пратениците, туку се плаќаат да ни помагаат во почитувањето на Деловникот или процедурите. Благодарам.

Љубиша Георгиевски: Сега ова е процедурално, а потоа имате реплика.

Повелете прво со процедурално.

Весна Бендевска: Благодарам претседателе.

Очигледно овој пат не ми барате да цитирам член од Деловникот со кој ја започнав својата процедурална забелешка, меѓутоа знаете дека јас милувам кога се работи за вас да го цитирам членот 56 кој ве обврзува и ги детерминира вашите надлежности, но и одговорности. Значи, навистина сакав да ја поздравам вашата разумна одлука да го прогласите нелегитимно гласањето, кое што под ваша диригентска палка се обидовтге да го направите. Но навистина чисто се сомневам во вашите искрени намери. Непосредно бевте притиснати од силината на фактите, а пред фактите “И Боговите молчат”.

Господине претседателе ваква пракса на која веќе одамна и ние навикнавме да ги водите седниците, вон секаква процедура, ни деловничка, дури ни уставна, така да многу често ни се случувало да дозволите и да ги прогласите легитимни гласањата кога навистина не сме имале кворум. Меѓутоа, во секој случај благодариме на вашата разумност и навистина почитуваме и се надеваме дека ќе имате сила и во некои идни вакви немили ситуации да победува разумот и компромисот.

Љубиша Георгиевски: Јас ви благодарам. Ова не е прв пат да прогласам нелегитимни избори, можеби десетти пат, кога ќе се убедам дека има место за сомнеж. Ова не е прв пат воопшто. Многу пати ги прогласувам гласањата за нелегитимни, па по пет пати сме се броеле итн, затоа што навистина пред мене е факт со кој би требало разумно да постапуваме, а не да е до крај тврдоглав, мимо фактите.

Сега, повелете, имавте вие реплика на излагањето на госпоѓа Весна Јаневска.

Повелете вашите три минути.

Весна Бендевска: Благодарам. Колешке Јаневска, она што навистина очекував од вас беше сериозна независност, независност во поглед на став околу точката околу која дебатираме веќе два дена. За жал моите очекувања не се остварија. Навистина очекував не да се доведете во ситуација да ја браните политичката опција, или некој пратеник кој припаѓа на нашата опција. Апсолутно не, но познавајќи го вашиот дух и вашиот интелект бев убедена дека ќе инсистирате во ова Собранието на процедура. За жал, повторно моите очекувања биле изгледа предизвик.

Мислам дека ќе оцените дека апсолутно имаме нелогичен дневен ред. Прво говориме, дебатираме за одлука која дефакто е нелигитимна заради тоа што седницата на Комисијата ја донесе таа Одлука е незавршена. За тоа имате и стенограм, и аудио и видео снимки. А дури потоа откако ќе донесеме, претпоставувам било каков став дури тогаш ќе расправаме што се случувало на Комисијата и дали сме во право кога тврдиме дека таква одлука не постои. Очекував од вас придонес  во име на зачувувањето на демократскиот капацитет на законодавниот дом.

Инаку, бидејќи лично ме прозвавте морам најодговорно да ви кажам никогаш не сум мислела бидете уверена дека криминалот има партиски бои. Апсолутно не. Во сите партии, во сите опции, во сите групи постојат поединци кои се склони на криминал и треба да одговараат. Апсолутно да одговараат, но низ државни институции, по пат на закон, пропис и Устав. И не се сомневам дека вие како солиден пратеник го поддржувате тоа, но немојте да го импутирате на место каде што нема. Очекувам дека ќе дадете придонес, дека станува збор за политичка монтировка во овој случај, но за жал овој случај е само последен во низата кои се констатирани во Република Македонија и кои стануваат пракса, се со една цел, многу страшна цел - заплашување на македонскиот народ и мислам дека сите ние како пратеници треба да дадеме свој придонес. Ние сме домот кој што навистина треба да продуцира демократија во цело општество на живеење во Република Македонија. Благодарам.

Љубиша Георгиевски: Благодарам.

Има ли контра реплика.

Повелете госпоѓо Весна Јаневска, една минута за контра реплика.

Весна Јаневска: Благодарам господине претседателе, госпоѓо Бендевска.

Ви благодарам за убавите зборови што ги упативте кон мене, но сметам дека не сте праведна и сте многу пристрасна во овој момент.

Во ваков амбиент само волку можам да бидат независна, да се повикам на правото и да се повикам на пленарната седница на која треба да се донесе валидна одлука, каде јас сум присутна. Таму не бев присутна, гледав на телевизија, точно е и не бев тука, како што кажа Бучковски.

Мислам дека ќе беше поумно да го искористевте мојот говор во тој правец, затоа што јас не нападнав никој ниту од вашата, ниту од другите партии, но морам да ве прашам. Рековте дека политичка партија има по еден криминалец. Кој е тој од вашата политичка партија, ако сакате да кажете.

Љубиша Георгиевски: Благодарам.

На ред за збор е господинот Никола Поповски. Повелете вашите 10 минути.

Никола Поповски: Благодарам.

Почитувани колеги, пред да го кажам моето мислење за точката на дневен ред би сакал да го прочитам тоа што го пишува во Уставот. Тука пишува дека пратеник не може да биде притворен без одобрување на Собранието, освен во случаи кои не се предмет на случајот кој го разгледуваме. Сакам однапред да укажам на моето мислење дека голем број на пратеници кои денес и вчера дебатираа не мислам дека се во право кога сметаат дека Собранието има техничка задача. Ако тоа беше техничка задача во Уставот ќе пишуваше дека Собранието не одлучува по тоа. Тука пишува дека Собранието одлучува. Зошто Собранието е ставено во Уставот, вчера кажав во една реплика, во сите демократски држави во светот тоа е така и не се смета дека е недемократски. Тоа е од одредени причини кои претпоставувам дека треба да се имаат предвид. Затоа сметам дека Собранието не е некомпетентно да одлучува и има, како што беше овде кажано, само техничка задача, туку мислам дека има уставна надлежност да одлучува во нетехничка смисла.

Би сакал да укажам на неколку работи што се случија, или што се случувале до моментот на денешната расправа, кои мислам дека не водат никаде, меѓутоа се факти кои би сакал да ги потенцирам и евентуално од тие кои ни ја предлагаат одлуката денеска да добијам соодветен одговор.

Факт е дека без да се одземе имунитет односно без Собранието да донесе одлука согласно член 64 од Уставот на еден од нашите колеги пратеници, во овој случај колегата Бучковски му се случи на граничен премин да биде приведен од страна на полицијата без разлика дали се 5,    15 или 30 минути. Мислам дека претседателе вие како претседател на ова Собрание, кој далеку од тоа вие што сакате да го соопштите неколку наврати дека сте само прв меѓу еднаквите, вие не сте прв меѓу еднаквите, туку сте претседател на ова Собрание со надлежности, ваша уставна должност е да побарате од министерот за внатрешни работи да образложи како се случило пратеник да биде приведен во полицијата во момент кога ужива имунитет и врз основа на кој закон и устав тоа е направено. До денес не видов ваша реакција и ви советувам односно ви предлагам како претседател на Собранието да се обратите до министерката за внатрешни работи, дури мислам дека и господинот Бучковски во својата лична преписка која добива и службена конотација со оглед дека пратеник е уставна институција, требаше да се обрати до министерката и да ја води расправата со неа.

Јас предлагам вие да ја водите во понатамошниот тек расправата, затоа што мислам дека е опасен преседан дека министерот за внатрешни работи може со имунитет лицата да ги приведува. Тоа значи дека може да се случи на претседател на држава, на претседател на Влада, на нас, на членови на Уставен суд кои уживаме имунитет. Мислам дека е тоа сериозен проблем на македонската демократија во овој момент.

Попатна појава е што Министерството за внатрешни работи преку портпаролот, да се разбереме кога портпарол дава изјва дава во име на институцијата. За мене господинот Иво Котевски е небитната личност. Тој има функција портпарол на Министерството за внатрешни работи. Значи тој зборува во име на Министерството за внатрешни работи. Тој даде изјава во јавноста која имав можност да ја видам експост, која гласи дека некој не сака да комуницира со лица кои се во евиденцијата на Министерството за внатрешни работи како криминогени структури, сторители на тешки кривични дела итн. Ве молам, кој е тој министер, во овој случај министерка за внатрешни работи што без правосилна одлука може да квалификува пратеник, утре можам да бидам тоа јас, утре може да биде било кој од нас дека е криминогена структура со политичко досие со тешки кривични дела, без пресуда на суд.

Понатаму, со оглед дека судиката предлага, ние да го симнеме имунитетот, а ние одлужуваме, извинете, меѓутоа во овој момент ние сме компетентни согласно член 64 да разговараме за одлуката на судот. Тоа ни го дал Уставот точно во овој момент.

За мене е неприфатливо однесувањето на судијата. Целосно неприфатливо дека може да одреди мерка притвор, да ја изрече како што во предлог документацијата е доставено до нас и после да бара од Собранието да дозволи согласно член 64, што е уставен механизам, меѓутоа без да ја сослуша странката. За мене е сосема неприфатлива да се одреди мерка притвор на пратеник без тој прво да биде повикан од страна на судијата, да даде изјава, затоа што во тој момент судијата одлучувал само врз основа на тоа што го дистрибуирал, е сега внимавајте, полицијата, обвинителот и ВМРО-ДПМНЕ заедно. Тоа е едната страна. Зборувам ВМРО-ДПМНЕ, затоа што тука и на собраниската говорница гледам дека членови на ВМРО-ДПМНЕ имаат подобра уставна позиција од мене. Има пратеници кои имаат увид во судските и обвинителните процеси. Има пратеник кој излегува и соопштува дека во истражната постапка пред судија овој и овој обвинет ги дал овие и овие искази. Јас господа од мнозинството и вас господине Георгиевски ве прашувам врз основа на кои правни механизми некои од нас се малку поеднакви, како свињите во животинската фарма на Орвел, малку поеднакви од другите. Како некој од пратениците имаат увид во обвинителните и истражните постапки, затоа кажувам дека судиката сослушала само обвинител, полиција и ВМРО-ДПМНЕ. Тоа исто така за мене е неприфатливо и суштествена потреба.

Комисијата нема да ја коментирам, не успеав ништо, само она на телевизија, има точка, ќе сакам да се вклучам и мислам дека никаде не не води тоа што се случуваше на Комисијата.

И што е најтјрагично, после сослушувањето, да не употребам термин осомничениот пратеник, судиката носи нова одлука дека го ослободува од притвор, а после 7 дена повторно ни доставува за секој случај да имаме ние одлука за одредување на притвор, ако нејзе и затреба во истражната постапка понатаму.

Мислам колеги пратеници дека се наоѓаме навистина во многу непријатна ситуација, во многу непријатна ситуација во која ние секојдневно имаме кршење на процедурите и омаловажување. Недостасува уште пратеникот да беше на граничниот премин Богородица така како што беше планирано, како што пишуваат медиумите и кажуваат очевидци, камерите на една приватна телевизија јавниот сервис да го фатат како оди со лисици на раце. Сакам исто така да соопштам со оглед дека времето истекува набрзина очигледно се прекалкулирав со времето. Дека начинот на кој се спроведуваат сите постапки во Република Македонија на кои кумува министерството за внатрешни работи и ВМРО - ДПМНЕ се надвор од здравиот разум. Полициски слики од апсења на членови на оваа заедница се дистрибуираат по телевизиите како да се рекламни спотови за употреба на паста за заби. Полициските слики на сите телевизии со цел да бидат омаловажени тие луѓе пред да бидат судени, пред да се утврди од судот полноправно дека тие се криви. Да се викаат камерите во тој и тој момент на сите телевизии и фоторепортери дека ќе биде некој донесен и наместо комбињата од истражниот затвор да влегуваат во дворот на судот да ги оставаат на улица 30 метри од судот и 30 метри камерите да трчаат на повик на полицијата во толку толку саат дека ќе бидат снимени е нешто што ова Собрание, господин претседателе и сите ние треба да го жигосаме кај министерството за внатрешни работи како пракса. А имам впечаток дека ние тоа постојано го охрабруваме и на крајот очигледно тоа не ќе можам да го елаборирам мислам дека така наречената форма против криминалот која сега сака да ја спроведе ВМРО - ДПМНЕ претставува сериозна политички обоена камбања и дека тоа единствено сам за себе ќе го сметам за спротивно односно дека не е така во моментот кога ќе видам дека нема да се извлекуваат само случаи како сега што е ОКТА во кои тројцата што ги ставате во некои весници блиски до владеачката партија повторно се претседатели на други три партии. 

Секогаш ги влечете случаите каде што нема ниту еден од ВМРО - ДПМНЕ. Таа селективност мислам дека создава сериозна загриженост... 

Љубиша Георгиевски: Се плашам дека веќе 20 секунди поминаа. 

Никола Поповски: Извинете, не видов. Ќе прекинам, но ако може само реченицата да ја довршам. 

Љубиша Георгиевски: Да, да

Никола Поповски: Сериозна загриженост дека кампањата е селективна. Благодарам. 

Љубиша Георгиевски: Благодарам и јас. 

Да има реплики, нема. Значи, на ред е госпоѓа Верица Филипова, повелете. 

Верица Филипова: Благодарам, почитувани присутни. 

Јасно е дека овој циркус што се случува во македонското Собрание овие два дена има единствена тема, забава на народот. 

На сите им е јасно, уште повеќе на експертите, уште повеќе на професорите од Правниот факултет, професорите, стручњаци од оваа област, на судиите, на правниците, па и на целиот македонски народ дека оваа седница е непотребна, дека седницата како што кажале стручњаците, експертите има формален карактер, дека судиката веќе донесе решение со кое го одби барањето за притвор. Ако е така зошто се случува целиот овој циркус. 

Пред Уставот сите граѓани на Република Македонија се еднакви. 

Во член 9 од Уставот, токму така пишува - граѓаните на Република Македонија се еднакви во слободите и правата, независно од полот, расата, бојата на кожата, националното и социјалното потекло, политичкото и верското уверување имотната и општествената положба. Граѓаните пред Уставот и законите се еднакви. Ако е така зошто судската власт, зошто третата власт во државата Македонија не е независна како што треба да биде и не постапува како што треба, според словото на законот. Секој за кого има докази дека бил вмешан во зделки на штета на државата треба да одговара пред законот. Ако Бучковски украл пари, ако се докаже тоа нека одговара. Судот нека донесе пресуда, согласно законот и да ги сноси сите консеквенции тој и сите како него, било да се ситни криминалци, било да се средни криминалци, било да се големи криминалци, било да се СДСМ, ВМРО - ДПМНЕ, од ДУИ, ДПА или независни, било да се од Скопје, било да се од Штип, било да се од Гостивар итн. Но, ова што се случува деновиве, ова што го прави актуелната власт е, одговараат само луѓе членови на СДСМ. По однапред изготвен список, се прави претстава за народот. Тоа не е правна држава. Така не се оди напред. Работите треба да ни одат како што треба се додека се постапува на тој начин, се додека се прават вакви циркус седници кои имаат една единствена цел да се дефокусира македонската јавност и македонскиот народ. Зошто не кажете што се случи овој месец со продажбата на ТЕЦ Неготино. Зошто не кажете дека наскоро струјата ќе поскапи 50%. Впрочем, колеги, и во програмата на ДУИ и во програмите на американската демократската и републиканска партија, на претстојните избори може да се види дека првата точка и најбитното за државата е безбедносната ситуација. И таму и таму на второ место е енергетската независност на државата, енергетската независност која се карактеризира како тема од највисока национална безбедност како економска тема, морална тема. Кај нас што направивме? Кај нас не се стопира продажбата на ТЕЦ Неготино, бидејќи во 2006 година Македонија одвај ја заврши зимата со доволно електрична енергија. Во 2005 година немавме недостиг на електрична енергија. Првата половина на 2006 година исто така. Меѓутоа, втората половина на 2006 година и 2007 година до сега, покажаа дека наша реалност е недостаток и ќе биде недостаток не енергиски ресурси. Што прави нашата држава? Место да објасни зошто не ја стопира продажбата на ТЕЦ Неготино, зошто направи криминална зделка за 65 милиони евра што ќе ги добие, се крие поскапување на електричната енергија во наредниот период од најмалку 50%. Меѓутоа, што се прави? Се отвара судски процес против Бучковски, тоа ќе биде интересно за народот, народот нема да гледа по страна. Не е така драги мои. Народот добро гледа и добро цени. Впрочем телефонските јавувања и пораките за поддршка, овие два дена, јасно кажуваат македонската јавност на која страна е. Јасно се кажува дека народот точно гледа што се случува во милата ни Македонија. Македонците се караме овде, правиме циркуси а државата ни тоне ли тоне. Што имаме? Имаме поскапување на лебот, имаме поскапување на јајцата. 

Љубиша Георгиевски: Ајде ве молам јајцата не се на дневен ред. 

Верица Филипова: Претседателе, ги надминавте сите мерки. Дозволивте на Влатко Ѓорчев да спомнува, да реди овде секакви теми, а другите не можат да зборуваат. Вие овде не сте режисер, вие сте претседател на Собранието и дозволете да продолжам. 

Љубиша Георгиевски: Дозволувам со огромен апетит. 

Верица Филипова: Знаете ли што се случува со илирида. Знаете ли што се случи со нападот на Владата за кое немаше соопштение, знаете ли што се случи со бугарскиот амбасадор во септември, а вие што кажувате, Бучковски. Два дена дискутираме овде за таа тема. Па ако е крив на сите им е јасно, постои судска власт, ќе изведат постапка, ако е крив ќе одговара човекот. Што овде правиме циркус и зошто е потребно сето ова. Потребно е само за ваша цел, една единствена цел, да ја матите водата во Македонија, но тоа не ви мине народот гледа, слуша и цени каде оди оваа Македонија. Вакви формални седници, вакви седници за кои сите изјавуваат дека не се потребни, дека имаат формален каракте затоа што судиката веќе донела решение со кое го одби барањето за притвор на пратеникот Бучковски, вие повторно актуелизирате. Вие сте свесни дека ова не пие вода и дека не треба вака да се одвива, меѓутоа така ви е наредено. Но, народот суди.

Уште еднаш повторувам, не сме за заштита на некој за кој ќе се докаже дека е виновен меѓутоа сме за непотребно обвинување на лица за кои не е докажана нивната вина, за кои нема утврдено правосилна судска одлука, бидејќи во член 13 од Уставот стои дека лицето незаконски лишан од слобода, притворено или незаконски осудено, има право на надомест на штета и други права утврдени со закон. Овде со иста жештина ги браниме и треба да се бранат сите неправедно притворено обвинети. Вие цел еден управен одбор од ОХИС притворивте за недокажана вина и овде ги читате судските искази, од први ред. Не, ова не може да помине така пред македонската јавност. Благодарам. 

Љубиша Георгиевски: Благодарам. 

Процедурално за збор се јави господинот Џеват Адеми. 

Господине Адеми вас ви е редот и за збор. 

Повелете, процедурално. 
Џеват Адеми: Благодарам претседателе. 

Многу е евидентно дека интересот кај јавноста за оваа седница е многу голем и јавувањата на граѓаните се големи. Јас за жал изјавувам овде дека и во овие моменти не е реализирана едно ваше ветување дека преносот од седницата на Собранието оди директно на два јазици. Зборот на пратениците албанци оди на нивни јазици и јавувањата од моите гласачи се дека на собранискиот канал нема преност на албански јазик. Затоа, јас не би сакал моите гласачи да ме слушаат на македонски јазик. Јас мислам дека е ваша обврска, како претседател на Собранието и како носител на собранискиот канал, на албанските граѓани да им се овозможи преност на албански јазик од нивните пратеници. Уште повеќе тоа го барам од самиот факт дека целото ангажирање од самите преведувачи не се постигнува зборот на албанскиот пратеник, не само да се пренесува кај македонските колеги да се пренесе на автентичен начин туку да се пренесе и кај другите. 

По добивањето на оваа информација од граѓаните што мене ми доаѓа, јас барам да ми се овозможи повеќе време да можам јас повеќе време да зборувам и преводот да биде автентичен и до моите колеги да се пренесе тоа што јас сакам да го пренесам, значи мојата перцепција за сите одвивања за овие два дена од оваа седница. 

Љубиша Георгиевски: Вас секако ви е познато дека имам висока почит за тие проблеми, поготово јазичните проблеми. Поцртувам висока почит. Поради таа почит, еден од моите потпретседатели кој случајно е албанец е делегиран, моите должности во собранискиот канал се комплетно делегирани на господинот Бесим Догани. 

Повелете, господине Догани објасните, ако имало некаков таков проблем, на што се должи. 

Јас мислам дека таков проблем може да се должи само на некоја техничка ситуација, непријатна, нелогична, неочекувана. Но, не знам. Треба да ви кажам не знам затоа што јас претседавам на 70% од седниците и не можам да ги гледам, немам информација кој сигнал оди, а исто така немам информација од граѓани дека не оди албанскиот сигнал, но може и да е така. Затоа му давам збор ако биде љубезен господинот Бесим Догани да каже. Такви работи не смеат да се случат. 

Повелете господине Догани имате збор. 

Бесим Догани: Благодарам господине претседателе. Жалам што не знам кој пат повторно треба да ја оспорам демагогијата на моите колеги од ДУИ но немам што да им правам. По се изгледа ова е дел од нивната природа, дека работите кои сами не ги завршуваат со изборната демагогија и со вината на другите, се трудат вината да ја префрлат на друга страна.

Јас ќе го информирам господинот Џеват Адеми и јавноста дека јас сум претседател на Собранискиот канал и за овој период направивме голема работа, најнапред ги подобривме работите што ги нарушија нашите претходници. Сега, во оваа фаза од преземањето на мандатот на претседателот на парламентарниот канал, преку нашите партнери успеавме да вградиме потребна апаратура за пренесувањето на пленарните седници на албански јазик. Значи, имаме една модерна апаратура и уред кој ни овозможува да го направиме сето ова, имаме кабел кој не постоеше во овој Парламент во минатото фибриски кабел кој дава можност да се пренесува на два канали, на пленарните седници. Моментално во етер овој глас оди двојно, и на албански и на македонски јазик. Техничката можност е друго прашање. Значи телевизиите кои имаат можност да работат на т.н. дуал систем, ова може да го направат. Може да има проблеми со некој оператор на кабловскиот канал кој не ги исполнува техничките критериуми за овој пренос, но тоа не е моја вина, туку е вина на операторите на сигналот во кабловската мрежа.

Еден друг проблем кој постои е дека ние не сме сакале да работиме разни работи и еве еден месец се занимаваме со интервјуа на идните преведувачи кои ќе бидат 6 по број, за што имаме согласност и од Парламентот, значи финансиски да се покрие нивниот труд, а не да се остават преведувачите без месечни надоместоци, како што го направивте вие почитуван Адеми во вашиот мандат, што ги оставивте на улица тие преведувачи, не им го плативте нивниот труд. Ние тоа не сакаме да го направиме. Но сега се залагаме да изнајдеме квалитетен кадар и за истите имаме обезбедено финансиски средства. Значи кога ќе ја завршиме работата околу преведувачите, комплетно телевизискиот парламентарен канал ќе функционира двојазично и се надевам дека тоа ќе се случи набрзо.

Љубиша Георгиевски: Благодарам на исцрпниот одговор и доволно информативен.

Збор побара, претпоставувам процедурална интервенција господинот Рафис Алити.

Рафис Алити: Благодарам господине Георгиевски.

Му се заблагодаруваме на господинот Догани за убавите зборови. Истото и ние го слушавме за време на четирите години и кога вие ова ќе го реализирате, ќе се заблагодариме.

Јас од името на парламентарната група барам пола час пауза за да се консултираме во врска со тоа што рече господинот Џеват Адеми.

Љубиша Георгиевски: Значи барате половина час пауза.

Процедурално за збор се јавува господинот Бесим Догани.

Бесим Догани: Благодарам претседателе.

Бидејќи процедуралната забелешка на господинот Алити не беше процедурална забелешка во однос на Деловникот, освен паузата, јас сакам да го уверам господинот Алити и целата јавност дека овој проект кој го бара господинот Алити јас ќе го реализирам кога ќе имам услови, а тоа ќе биде наскоро.

Инаку, господине Алити ве уверувам дека ако не се реализира овој проект јас сум подготвен пред ова Собрание да дадам моја лична оставка.

Љубиша Георгиевски: Господинот Рафис Алити има процедурална интервенција, повелете.

Рафис Алити: Ви благодарам. Јас му посакав успех на господин Догани, му кажав дека 4 години овие приказни веќе ги слушавме. Но, ние од ДУИ не се занимававме со тоа што ќе правиме, туку го правевме тоа што требаше. Ние бевме многу транспарентни за тоа што не го извршивме.

Љубиша Георгиевски: Пауза од 30 минути.

Продолжуваме со седницата. 

Процедурално, повелете господине Алити.

Рафис Алити: Јас побарав половина час пауза од причина што уште еднаш сакаме да потврдиме, дали оди говорот на албаниците во дигитална каде можат да ги менуваат фрекфенциите, така што нашите информации говорат дека до денес, досега гласот не одеше на албанските пратеници автентично и на дигиталниот канал кој од овој дом треба да оди тој директен глас. Така што тоа беше причината што побаравме 30 минути пауза. Верувам дека во иднина овој пропуст нема да се случи. Благодарам. 

Љубиша Георгиевски: Има збор пратеникот Џеват Адеми.

Џеват Адеми: Ви благодарам господине претседател. 

На почетокот на мојот говор, или излагање ќе ја искористам можноста да се извинам на граѓаните албанци, да им се извинам на моите гласачи кои ќе ме слушаат со превод. Нема да го слушаат мојот збор на алабански јазик од причина што на банален начин се повторуваат, еве 5,6 години истите работи. 

Почитувани колеги, имам привилегија да бидам прв албански пратеник, да се вклучам во работата на оваа пленарна седница, еве два дена, не само за да го манифестирам нашиот ангажман како парламентарна група и мојот личен како пратеник, без компромисниот ангажман и искрен ангажман во борбата против организираниот криминал, против корупцијата, против сите тие злоупотреби направени од официјални лица од било кое ниво, на било која политичка гарнитура, на било која партиска провиниенција. Исто така, имам задоволство како прв албански пратеник во работите на оваа пленарна седница да ја искажам нашата определба и нашата посветеност, да го искажам нашиот ангажман и нашата ориентација во однос на почитувањето на Уставот, во однос на почитување на законите, за почитување на Деловникот, за почитување на постапката за една есенцијална причина, од причина што граѓаните албанци, моите сонародници во нивната историја биле жртви на непочитување на уставот, биле жртви на непочитување на законот, биле жртви на непочитување на постапката, или процедурата. Мислам дека моите минути течат многу брзо. Не е во ред, ве молам. Пред две секунди имав осум минути, а сега има 5 минути. Значи, искажувам благодарност за вашето разбирање за мојата дискриминација како еднаков со 120 други пратеници принуден сум да говорам пополека за да преводот стигне до вас, но и до граѓаните. Во суштина што се манифестираше овие два дена на оваа пленарна седница? Продолжувањето на навиките или авазот на крајното политизирање на процедурите или постапките кои се толку јасни и транспарентни и толку точни што треба да бидеш политички аналфабет, или правен аналфабет, неписмен и да имаш предрасуди тие да не ги почитуваш. Исто така, ќе го искажам мојот револт и протест како пратеник, значи и во вториот ден од работата на оваа пленарна седница закажана за да се расправа за одземање на имунитетот на еден наш колега се уште немам информација од Комисијата за деловнички и мандатно имунитетни прашања. Мислам дека никој ја нема оваа информација. И ние овде во текот на ова што се манифестира во овие два дена имаме еден феномен. Би рекол еден троен феномен, ја имаме жртвата, го имаме победникот и ја имаме надежта. Жртвата во овој случај е еден наш колега, жртвата е пратеникот Владо Бучковски. Не намеравам да станам заштитник на постапките на министерот Бучковски, на екс премиерот Бучковски. Но, на пратеникот Бучковски, на нашиот колега, да. Затоа што практикувањето на селективното право може да му се повтори на секого. За да го освежам вашето сеќавање и помнење, ве известувам дека приближно истата судбина ја доживеав и јас, ја доживеав како генерален секретар на една парламентарна партија. Приведен на граничниот премин Блаце во Дебар со една чудна наредба на еден истражен судија кој со двете нозе го кршеше законот за амнестија. Дали знаете кој ме пренесе? Ме пренесоа елитните единици на АРМ чиј министер беше Владо Бучковски. И јас за ова не му замерувам на Бучковски, затоа што не сакам да ја персонализирам вината. Во Македонија правото се практикува на селективен начин. И денес пратеникот Владо Бучковски е жртвата и е најозборуваното име и најдискриминираното име затоа што се уште без да заврши истражната постапка тој е прогласен за виновен. Ве молам, имам уште 2 минути, ве молам значи имам уште 2 минути немојте да ми го одземете времето. И знаете која е грешката на оваа седница која трае еве два дена. Господата од парламентарното мнозинство проследивте една порака до нашите граѓани дека вие не се секирате дали ќе го почитувате Уставот или дали пред правдата ќе ги изнесете, еден висок функционер кој извршил прекршувања. Не, вие сакате да имате име и да речете еве ние следиме еден бивш премиер и министер. Ова е грешката и ова е пристапот. Значи од оваа ваша стратегија придобива Социјал Демократскиот Сојуз на Македонија затоа што со вашата погрешна стратегија тие се ставаат во заштита на Уставот, на уставноста, на законот, на постапката и Деловникот и овде е вашата грешка во проценката и овде самите си ја отварате дупката. Речникот употребен од ваша страна, недостатокот на културата демонстрирана во овие два дена не принудува да ви искажам еден аманет на еден гласач кој ме замоли.

Љубиша Георгиевски: Извинете, ќе ви го вратам времето, бидејќи овде имаме некој неспоразум околу времето. Ќе ви го вратам времето, не се грижите. 

Процедурално кажете што е? 

Силвана Бонева: Почитуван претседателе, во име на пратеничката група на ВМРО - ДПМНЕ барам да се гласа да продолжиме со работа и после 18,00 часот. 

Џеват Адеми: Ова е случај без преседан во средината на дискусијата на еден дискутант да се прекине говорот и да се гласа. Ваква работа не се случила никогаш во парламентот на Македонија. Протестирам за ова кршење што ми се врши во минутите кои ми припаѓаат. Се врши насилство на зборот на пратеникот, насилие на институцијата, господине претседателе. И овие работи се случуваат во време кога вие раководите со овој парламент. Не прифаќам во времето се додека јас излагам да ми се прекине говорот и во текот на мојата дискусија да се гласа. Ова не дека е комедија, туку ова е трагикомедија, господине претседател. Ќе завршам со мојот говор со една порака. Ќе ви испратам една порака. Се надевам дека ќе ја прочитате. 

Денес наутро пред да појдам во Собрание, еден мој соселанец ме замоли да ви кажам една анегдота. Еднаш, некогаш во некое село беше искажана една епидемија на глувци. Многу штети предизвикале тие глувци што беше прогласена речиси вонредна состојба. Ниту еден лек не помогнало во однос на тоа. Еден старец како олицетворение на умот и на знаењето наследено со векови им порачува: излезете целата младина на селото, соберете ги глувците и ставете ги во еден голем казан затворен херметички. Немојте да ги храните. И по две - три недели отворете ги и пуштете ги глувците. И навистина што се случи, по две недели тие глувци кои останаа ги исчезнаа другите глувци. Ви благодарам. 

Љубиша Георгиевски: Предлогот го ставам на гласање. 

Ве повикувам да гласаме. 

Ги молам службите уште еднаш да достават точен број на присутни пратеници во салата. 

Гласањето може да биде валидно само ако во салата се присутни 61 пратеник. 

Во салата се присутни 60 пратеници. 

Ве молам уште еднаш службите да го утврдат точниот број на присутни пратеници во салата. 

Морам и ова гласање второ по ред по истата тема денес да го прогласам за невалидно, затоа што во моментот на гласањето во салата имавме 60 приустни пратеници. 

Тука ја прекинувам седницата. 

Продолжението на седницата го закажувам за понеделник, со почеток во 11,00 часот. 

(Седницата прекина во 18,07 часот)  

